
Ons verkondig Christus wat gekruisig is ... Christus, die  
krag van God en die wysheid van God – 1 Kor. 1:23-24

REDAKSIONEEL

Gewoonlik word daar by so ’n byeenkoms ook ’n gees
beker toegeken aan die span met die meeste “gees”. Hoe 
harder jy kan skree en hoe joliger jy kan sing, hoe gro ter 
is jou span se kans om die beker te wen. “Ons het die 
gees, ja man, ja!” is maar net een van die krete waar
mee spanne mekaar gewoonlik uitdaag om te kyk wie 
die meeste “gees” het. Spanne skree dit gewoonlik oor 
en weer en die span wat dit die hardste kan skree, wen.

Daar is opvallend baie ooreenkomste tussen dit wat by 
so ’n skoleatletiekbyeenkoms gebeur en hoe gelowiges 
soms oor die werking van die Heilige Gees dink. Daar is 
baie mense wat die teenwoordigheid van die Heilige Gees 
meet aan “hoe hard daar geskree word of hoe jolig dit 
gaan”. Die sigbare manifestasie van geestesgawes word in 
sulke gevalle as maatstaf vir die teenwoordigheid van die 
Gees aangewend. Die “Geesbeker” gaan dan gewoonlik 
aan hulle by wie die meeste gawes geïdentifiseer kan 
word of waar die Gees oënskynlik meer skouspelagtig 
in hul lewens werk.

So ’n benadering dompel egter talle Christene in ’n ge
loofs krisis, want as hulle nie so “hard kan skree” of dit 
nie so “jolig” in hul geestelike le wens gaan nie, hoe kan 
hulle dan seker wees van die teenwoordigheid van die 
Heilige Gees?

Gebruik die regte maatstaf
Ons weet hoe belangrik die gebruik van akkurate meet
instrumente is. ’n Skaal wat nie gekalibreer is nie, gaan 
’n foutiewe lesing gee. Buiten dat die maatstaf akkuraat 
moet wees, is dit ook belangrik om die regte maatstaf te 
gebruik vir dit wat ons wil meet. Jy gaan byvoorbeeld nie 
baie suksesvol wees as jy die gewig van iets met ’n maat
band probeer bepaal nie. Dieselfde geld wanneer ons 
die teenwoordigheid van die Heilige Gees in ons le wens 
probeer bepaal – ons behoort die regte en mees akku  

rate maatstaf daarvoor te gebruik. In 1 Korinthiërs 12:3 
gee Paulus vir ons só ’n maatstaf: 

Daarom maak ek julle bekend dat niemand 
wat deur die Gees van God spreek, Jesus ’n ver
vloe king noem nie; en niemand kan sê dat Jesus 
die Here is nie, behalwe deur die Heilige Gees. 

Die opregte belydenis van geloof in Jesus Christus as 
Ver losser en Saligmaker, is die beste en mees akkurate 
maat staf om die teenwoordigheid van die Heilige Gees 
te bepaal. Ten diepste bevestig hierdie belydenis dat 
iemand met die Heilige Gees gedoop is.

Gedoop met die Heilige Gees
Nie almal verstaan egter die doop met die Heilige Gees 
so nie. Wat presies met die doop met die Heilige Gees 
be doel word, is een van die sake wat verwarring oor 
die teenwoordigheid van die Heilige Gees in gelowiges 
se le wens veroorsaak. Hierdie verwarring het ingetree, 
soos prof. Willie Jonker dit stel, “toe die doop met die 
Hei li ge Gees verstaan is as ’n ervaring waarin ’n mens 
nie net die krag van die Heilige Gees vir ’n lewe van 
heiligheid of kragtiger getuienis deelagtig word nie, 
maar veral die gawes van die Gees, en spesifiek die gawe 
van glossolalie as (aanvanklike) teken van die doop met 
die Heilige Gees”.1 Naas die belydenis dat Jesus Christus 
die Here is, het nou ook ander maatstawwe van ’n soge
naamde “tweede ervaring” (second blessing) deur die 
Heilige Gees gekom. 

Binne die gereformeerde tradisie is daar ook klemver
skille ten opsigte van die doop met die Heilige Gees. 
Iets van hierdie verskillende beklemtonings word juis in 
hierdie uitgawe aan die orde gestel. Tog is daar grootliks 

Ek het die Gees, ja man, ja!
Ds. Schalk Strauss

’n Skoleatletiekbyeenkoms kan nogal ’n nostal gie se affêre wees – veral wanneer die dirigente lostrek en die 
kin ders dieselfde liedjies sing en krete skreeu as toe jy nog op die skoolbanke was. 

konsensus dat om met die Heilige Gees gedoop te wees, 
primêr te doen het met die gelowige se inlywing in 
Chris tus se liggaam. Paulus verwoord hierdie bete ke
nis in 1 Korinthiërs 12:13: Want ons is almal ook deur 
een Gees gedoop tot een liggaam ... Die gebruik van die 
woord “almal”, bevestig die doop met die Heilige Gees 
as ’n universele ervaring vir elke gelowige. Sonder die 
doop met die Heilige Gees, is inlywing in die liggaam 
van Christus en die ooreenstemmende belydenis dat Hy 
Here is, onmoontlik. 

Die ruimer sin waarin die doop met die Heilige Gees 
ver staan word, word veral duidelik wanneer die Pink
ster gebeure, toe God gelowiges deur sy Gees vir die ver  
kon diging van die evangelie bekragtig het, op kon sen
triese wyse in die boek Handelinge tot aan die “uiterste 
van die aarde” uitbrei. Hierdeur is bevestig dat selfs die 
verste buitestanders, “of ons Jode of Grieke is, slawe 
of vrymanne”, van een Gees deurdronge is (vgl. 1 Kor. 
12:13). Prof. Johan Heyns kom dus heeltemal tereg tot die 
ge volgtrekking: “Die doop met die Gees en die heil van 
die mens kan dus nie van mekaar losgemaak word nie.”2 

Die doop met die Heilige Gees het egter ’n krag
tige en sigbare uitwerking op die lewe, ge tuie nis 
en dienswerk van die gelowige. Die Bybel gebruik 
veral twee terme om hierdie uit werking mee te 
beskryf, naamlik “vrug” en “gawes”. Die vrug 
van die Gees sou egter ook goedskiks onder die 
ga wes van die Gees ingedeel kon word, omdat 
dit in wese deel vorm van die algemene gawes 
van die Gees.

Die algemene gawes van die Gees
Prof. Heyns beskryf die algemene gawes van die Gees as 
daardie gawes “wat die inhoud van die geestelike lewe 
self uitmaak”.3 Dit het te doen met daardie werk van die 
Heilige Gees in elke Christen se lewe, wat ’n lewe van 
gehoorsaamheid en godsvrug moontlik maak. Dit is 
veral die gawes wat met die verlossing van die mens te 
doen het, wat onder die algemene gawes tel. Aangesien 
die inisiatief vir ons redding altyd van God uitgaan, kan 
die Gees se werking in die lewe van die gelowige tereg 
as “gawes” beskryf word.

Hieronder val dus al die verskillende aspekte van die 
heils orde soos wedergeboorte, geloof, bekering, reg ver
digmaking, heiligmaking, volharding en verheer li king. 
Wedergeboorte word immers beskryf as om “van bo af ” 
(d.i. deur die Heilige Gees) gebore te word (vgl. Joh. 3:3 

e.v.); geloof word uitdruklik ’n “gawe van God” genoem 
(vgl. Efés. 2:8); regverdigmaking het weer te make met 
die toesegging (gawe) van God se vryspraak op grond 
van Christus se verdienste.

Die vrug van die Gees (vgl. Gal. 5:22) word onder “hei
lig making” ingedeel. Dit kan beskryf word as die pro duk 
van iemand wat onder die heerskappy van die Hei li ge 
Gees lewe. Elke goeie boom dra immers “goeie vrugte” 
(vgl. Mt. 7:17). Hierdie vrug word pragtig deur ds. Jan 
Hanekom met die beeld van ’n druiwetros beskryf: “Dit 
is soos nege pragtige korrels om een druiwetros wat 
deur die loot voorgebring is omdat dit in die wingerd
stok gebly het.”4 Elders word “liefde” ook deur Paulus 
as die uitnemendste “gawe” beskryf (vgl. 1 Kor. 13). Só 
ge sien, is die vrug van die Gees deel van die gawes wat 
Chris tus aan elkeen van sy kinders uitdeel.

Besondere gawes van die Gees
Die algemene gawes word só genoem omdat elkeen 
van hierdie gawes aan elk van God se kinders geskenk 
is. Dit verskil van die besondere gawes van die Heilige 
Gees. Elke gelowige besit een of meer besondere gawe 
(vgl. 1 Kor. 12:7), maar nie alle gelowiges het dieselfde 
besondere gawes, of selfs ewe veel besondere gawes ont
vang nie (vgl. 1 Kor. 12:811 en 29). Die doel van hierdie 
gawes is om God te verheerlik, die koms van Christus se 
koninkryk en die waarheid van die evangelie te bevestig 
en om by te dra tot die geestelike opbou van individuele 
gelowiges en die gemeente (vgl. 1 Kor. 12:1231; 1 Kor. 
14:4). Daarom word hierdie gawes beskryf as “versiering” 
van die gelowige se geestelike lewe.5

Gevolgtrekking
Jy hoef nie die “Geesbeker” te wen om seker te wees dat 
jy die Heilige Gees het nie. Die maatstaf vir die teen
woor digheid van of die doop met die Heilige Gees, is 
eerstens die belydenis dat Jesus die Christus is. Beide 
die algemene én die besondere gawes dien as verdere 
be ves tiging van sy teenwoordigheid. Verwarring oor sy 
teen woordigheid tree in wanneer ons slegs die besondere 
gawes, of erger nog, net sekeres as bevestiging daarvan 
be klemtoon. Wanneer ons die regte maatstaf gebruik 
om mee te meet, kan elke gelowige seker wees: Ek hét 
die Heilige Gees.
________________________________________________________________

1 WD Jonker, Die Gees van Christus: Wegwysers in die Dogmatiek, 213.

2 JA Heyns, Dogmatiek, 296.

3 Ibid., 303.

4 Jan Hanekom, “Wat die gawes van die Gees betref ...”, 35.

5 Heyns, Dogmatiek, 303.

LIG IN DUISTERNIS

2  DIE BOODSKAPPER



LERAARS
Medies ongeskik
Ds. PS Steyn (Sannieshof/Ottosdal), 31 Januarie 2022.

Emeriteer
Ds. RJH Pottas (Reivilo), 31 Maart 2022.

ADRESVERANDERINGE
AP Kerk Ellisras: Saakgelastigde: Hestelle 
McAlpine; sel: 072 371 1212/082 946 3867; 
e-pos: ellisras@apk.co.za. Voorsitter:  
Oudl. Jaco Pretorius, sel: 082 787 1124.

SKOOLKWARTALE 2022
Eerste kwartaal: 12 Januarie – 17 Maart 

19 Januarie – 25 Maart (Kusskole)
Tweede kwartaal: 5 April – 24 Junie
Derde kwartaal: 19 Julie – 30 September
Vierde kwartaal: 11 Oktober – 14 Desember

CVO-SKOOLKWARTALE 2022
Eerste kwartaal: 12 Januarie – 18 Maart
Tweede kwartaal: 4 April – 24 Junie
Derde kwartaal: 18 Julie – 30 September
Vierde kwartaal: 10 Oktober – 7 Desember

DIE BOODSKAPPER
Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Inskrywing 2022 – Elektronies
Om elektronies op Die Boodskapper in te teken, 
stuur ’n e-pos na boodskapper@apk.co.za en 
ontvang die nuutste uitgawe interaktief en in volkleur 
teen R150 per jaar. 

Lees vorige uitgawes van Die Boodskapper aanlyn 
by: www.apk.co.za/tydskrifte/

Verskyningsdatums 2022

Maand Kopie in by 
Redakteur Verskynings datum

Junie 2022 19 April 27 Mei

Julie/Augustus 2022 17 Mei 23 Junie

September 2022 13 Julie 29 Augustus

Oktober 2022 16 Augustus 29 September

November 2022 15 September 27 Oktober

Des. 2022/Jan. 2023 14 Oktober 28 November

BEKENDES IN LONDEN?
Daar is ’n gemeente in Londen. Gee gerus die 
name van u fa mi lielede of bekendes wat bediening 
nodig het, aan Francois van der Lith deur. Sy 
kontaknommer is: +44 771 869 8137;  
e-pos: engeland@apk.co.za

FEES- EN OPENBARE VAKANSIEDAE* 2022

21 Maart* Openbare vakansiedag

6 April Van Riebeeckdag

15 April* Goeie Vrydag

18 April* Gesinsdag

27 April* Openbare vakansiedag

1 Mei* Openbare vakansiedag

2 Mei* Openbare vakansiedag

26 Mei Hemelvaart

31 Mei Republiekdag

5 Junie Pinksterfees

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

30 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

AMPTELIK

Wil jy finansieel bydra tot 
Lig in Duisternis Uitgewers?

Ons kry baie navrae oor mense wat graag ’n 
finansiële bydrae tot Lig in Duisternis Uitgewers se 

Verwysingsnommer: LiD + selfoonnommer

GawesGawes

Geestelik volwassenes moet ook  
uitmunt in die genadegawes

Die volgende vraag het waarskynlik in die harte van 
die Korinthiërs geleef: Is genadegawes nood wen dig 

’n teken van geestelike volwassenheid? Daar was se ker 
die “pentekostaliste” wat daarop luidkeels sou antwoord: 
Ja! En dan was daar moontlik ’n groepering wat hulself 
as ietwat meer “gereformeerd” sou beskou en sou dink: 
Nee, gawes is geen aanduiding van geestelike volwas sen
heid nie. Geestelike volwassenheid word eerder gemeet 
aan kennis, gehoorsaamheid, gebed ...

Maar die teologie aan beide kante het dit té eng gehad: 
Die pentekostaliste moes insien dat ’n oormaat gawes 
nie nood wendig geestelike volwassenheid beteken nie. 
Hulle moes geestelike volwassenheid as doelwit stel, deur 
die al ler beste gawe, dit is die liefde, na te jaag. Geestelike 
vol wassenheid roem ook nie in gawes nie en dit blyk dat 
sommige in die gemeente hieraan skuldig was. 

Aan gereformeerde kant weer, was daar blykbaar die ge ne 
wat tevrede was met bepaalde geestelike dissipli nes soos 
Bybellees en bid, nagmaal en kerkbywoning, maar wat 
nie juis erg aan die gawes gehad het nie. Vir hulle weer, 
was dié lidmate wat so baie oor die gawes gepraat het, 
gans te raserig en boonop onvolwasse. 

Moontlik was daar ’n paar streepteoloë in ge re
for meerde kringe: Die streep vir wonders was 
getrek! Maar ook húlle moes her be sin. Om die 
gawes af te maak, omdat dit aan die verlede be
hoort en slegs die geestelike dissiplines blink te 
vryf, was ook nie so “gereformeerd” soos hulle 
ge re ken het nie.

Dink net hoe baie is geredekawel in vergaderings waar 
hierdie twee groepe om dieselfde tafel gesit het! Wie was 

Ds. Wickus Malan

Baie dankie aan ds. Wickus 
Malan wat vanjaar die 

Pinksterreeks vir ons behartig.

1 Kor. 12:13 Ps. 105:1, 2, 4

PINKSTERREEKS

1

3

5

2

4

6

Geestelik volwassenes moet ook uitmunt in die genadegawes
Die genadegawes
Een liggaam – baie lede
Sonder die liefde baat al my gawes niks nie
Spreek in tale
’n Triomferende gemeente woeker met haar gawes

GeestesgawesGeestesgawes

nou eintlik met die Heilige Gees vervul? Paulus beveel 
egter geen afstigting aan nie; dit sal beide groepe net 
verarm. Hulle moes saam ont dek: Geestelike gawes kan 
net skitter in die glans van gees telike volwassenheid. 

Om hulle dan te help in hulle besinning, sê Paulus dat 
niemand kan sê dat Jesus die Here is, sonder die Gees nie. 
Die ware teken van geestelike volwassenheid in ’n wêreld 
vol afgode, is om te weet dat ál daardie gode inderdaad 
stom is. Meer nog, dit is om te weet dat Jesus Here is, 
en Hy alleen. Wie in ’n wêreld vol afgode bely dat Jesus 
die Here is, het geestelik reeds ver gevorder. Geestelike 
volwassenheid begin dan by ’n ontdekking, by geloof, by 
die belydenis: Jesus is Here. Dit begin nie by vele talente 
en vermoëns nie. Daar is duisende begaafde mense in 
die wêreld, maar hulle is dikwels ook ván die wêreld. 
Die gemeente moes hul prioriteite regkry: Geestelike 
vol was senheid geniet die hoogste voorrang, maar dit 
sal ook nie sonder die benutting van die genadegawes 
be reik word nie. 

Om Jesus deur die Gees as Here te bely, behels dat jou 
gan se lewe in sy diens staan. Romeine 12:1 gee vir ons 
lei ding: 

Ek vermaan julle dan, broeders, by die ontfer
minge van God, dat julle jul liggame stel as ’n 
le wen de, hei lige, en aan God welgevallige offer 
– dit is julle redelike gods diens. 

Wat baat dit die koning dat sy paleis vol skatte is, terwyl 
sy onderdane van die honger sterf? Wat baat ’n oor vloed 
gawes die gemeente as hulle in ongehoor saam heid leef? 
Wat baat dit as die voorganger die gawe van le ring 
het, maar ’n sedelose lewe lei? Die gawe moet ge hei lig 
wees, maar daarvoor is nodig dat jou lewe eers aan God 
gewy word. 

Gesindheid is bepalend. Paulus stel dat die gawes tot 
nut van die gemeente aangewend moet word. Lidmate 
moet na maniere soek om die gemeente se welwese te 
be vor der. Hulle kyk en luister deurentyd fyn om uit te 
vind watter behoeftes onder medegelowiges bestaan. 
Hulle sit tyd opsy en is bereid om opofferings te maak om 
ander se behoeftes te dien. Hulle het die gesindheid van 

Christus, soos ons dit leer in Filippense 2:35: Moenie iets 
doen uit selfsug of uit ydele eer nie, maar in ne de righeid 
moet die een die ander hoër ag as homself. Julle moet nie 
elkeen na sy eie belange omsien nie, maar elk een ook na 
die ander s’n. Hierdie offervaardigheid moet ook nie in 
klein hoe veelhede kom nie, maar behoort in oorvloed 
betoon te word, soos ons daarvan lees in Handelinge 
18:27b: En daar aangekom, was hy (Apollos) deur die 
ge nade die gelowiges tot veel nut. Hoor net hoe edel is 
Pau lus se gesindheid in sy begeerte om die Romeine te 
dien: ... want ek verlang om julle te sien, om julle een of 
ander gees te like genadegawe mee te deel, sodat julle ver
sterk kan word (Rom. 1:11). 

Dat dit aan die gawes mank gaan, verklap dat dit 
aan die regte gesindheid ontbreek. Erger nog, dit 
mag wees dat Christus selfs buite die ge meente 
staan en moet klop om in te kom. 

Geestelike volwassenheid bely én beweeg. Dit sê én 
doen. Dit is gewortel én dra vrug. Nou skryf Paulus dat 
die Gees se beweging sigbaar is in die benutting van die 
“ge na de gawes”, in “bedieninge” en in “werkinge”. In ’n 
sin oorvleuel hierdie drie. Tog is dit ook opvallend dat 
elkeen iets beklemtoon. “Bedieninge” behels alle vor me 
van diens, al lyk dit gering: Daarom moet ek nie pas sief 
wonder wat my genadegawe is nie, maar solank êrens 
dien. Terwyl ek daarmee besig is, behoort dit al gaan de 
duidelik te word in watter opsigte ek begaafd is. “Wer
kinge” kom van die woord energa, oftewel, soos dit ook 
ver taal word, “energie”. Die bedieninge en benutting van 
die genadegawes het, indien dit aangepak word in die 
krag van die Gees, ’n enorme plofkrag, sodat dit soos ’n 
stad op ’n berg skyn en ’n impak in die harte van kerk
lidmate en mense in die gemeenskap maak. 

Laat ons ten slotte let op 2 Timótheüs 1:6: Om 
hierdie rede herinner ek jou daaraan om die ge
nadegawe van God aan te wakker wat in jou is ... 

Selfs die vrome Timótheüs moes herinner word. Hieruit 
blyk dit dat genadegawes ’n saak is wat ons maklik kan 
verwaarloos. Lê dit dalk in verwaarlosing in gemeentes? 
Dan is dit inderdaad tyd om mekaar te herinner: Wakker 
die gawe aan!

PINKSTERREEKS

LIG IN DUISTERNIS

PINKSTERREEKS

Verander van rigting! Dit is die apostel Petrus se uit
druklike vermaning aan die gelowiges (vgl. 1 Petr. 

4:111). Moenie langer volgens die begeerlikhede van die 
liggaam leef nie, maar volgens die wil van God. Maar 
ver an dering moet gesien word. Watter skeepskaptein 
sal, as hy die blok ys voor hom sien uittroon, nie daad
werk lik van rigting verander nie? Koersverandering 
word in 1  Pe trus 4:1011 soos volg beskryf: Namate 
elk een ’n genadegawe ontvang het, moet julle mekaar 
daar mee dien soos goeie bedienaars van die veelvuldige 
ge nade van God. As iemand spreek, laat dit wees soos 
woorde van God; as iemand dien, laat dit wees soos uit 
die krag wat God verleen ... Goeie bome dra goeie vrugte. 
Ware bekering word sigbaar in gawes wat benut word. 

Petrus onderskei twee soorte gawes, naamlik sprekende 
en dienende gawes. Binne die twee soorte gawes lê ’n 
rykdom van verskeidenheid, soos Paulus dit in 1 Korin
thiërs 12:2830 weergee. Binne gemeentes hoef daar dus 
nie slegs ’n geringe aantal bedieninge te wees nie, maar ’n 
ryke veelvuldigheid. Hoe anders? Die Here Jesus spreek 
tot ons en Hy het ons kom dien. Die liggaam van Chris
tus moet hierdie einste woorde van die Meester aanhou 
verkondig en sy handelinge voortsit – en dit kom in ’n 
ry ke verskeidenheid. 

Ons lees van die verskillende gawes in 1 Korinthiërs 
12:68, 2829, Romeine 12:78 en Efésiërs 4:11. Paulus 
ver meld nie in 1 Korinthiërs 12 al die gawes nie, maar 
wel dié wat waarskynlik meer prominent in die gemeente 
was. Dit behoort ons aan te spoor om ons gawes nog 
méér te ontdek en daarin uit te munt, sodat ons “lysie” 
langer word. 

Apostels, profete, leraars
Dit behoort duidelik te wees dat ons hier met spre ken
de gawes te doen het. Ons kan dit breedweg in twee 
groe pe indeel. Daar is die Ou Testamentiese profete. 
Hulle het nie vanuit ’n reeds bekende teks gepreek nie, 
maar direkte openbarings van God ontvang. Wanneer 

pre dikers vandag die Woord verkondig, doen hulle dit 
deur die uitleg van ’n reeds bestaande teks. Dit is ook 
’n profetiese gawe, maar lê nie op dieselfde vlak as die 
Ou Testamentiese profete nie.

Soortgelyk is die amp van die apostel (boodskapper/ge
stuur de). Die apostels van die Nuwe Testament is die gene 
wat met die Here Jesus gewandel het, getuies was van sy 
opstanding, deur Hom uitgestuur is en kragte gedoen 
het. Hulle wat vandag die Woord van God verkondig, 
is ook apostels in die sin dat hulle boodskappers of ge
stuurdes is. Hulle is weliswaar nie op dieselfde vlak as 
die Nuwe Testamentiese apostels nie en is ook nie met 
die selfde gesag beklee nie. 

Die feit dat verkondigers van die Woord vandag steeds 
in dieselfde ampswerk as die Ou Testamentiese profete 
en Nuwe Testamentiese apostels mag deel, beklemtoon 
die gewigtigheid van die werk. Daarom moet dit verant
woordelik en ywerig gedoen word: As iemand spreek, 
laat dit wees soos woorde van God ... (1 Petr. 4:11).

Woord van kennis en wysheid
Hierdie gawe dui veral op goeie begrip (kennis) van die 
evangelie en die wysheid om dit op die regte wyse oor 
te dra en toe te pas. 

Geloof
Dit is die vermoë om onder uiters moeilike omstandig
hede en in ’n uitsiglose toestand, op God se voorsiening 
te bly vertrou.

Gesondmaking en kragte
Handelinge 5:15 vertel hoe hierdie gawe in die apostels 
werk saam was: ... sodat hulle die siekes op die strate uit
ge dra en op die bedde en draagbare gelê het, met die be
doe ling dat, as Petrus kom, al was dit net sy skaduwee op 
iemand sou val. Het hierdie gawe opgehou? Hierdie soort 
genesings in die Nuwe Testament het ’n baie spesifieke 
doel gehad. Dit het die getuienis dat Jesus Christus uit die 

Verskillende genadegawes
1 Kor. 12:810, 28; 1 Petr. 4:111 Ges. 318:13

dood opgestaan het en dat Hý die Messias is, bekragtig 
(vgl. Hand. 3:16). Vandag het ons God se Woord wat 
spreek van Christus se opstanding en Messiasskap. Waar 
die Woord dan vandag bekend is, het die genesings soos 
in Handelinge 5 beskryf, afgeneem. Dit beteken nie dat 
God nie meer genees nie! Dit is egter meer algemeen 
dat God vandag deur medici as sy instrumente werk. 
Ook moet gelowiges om genesing bid, waarop God in 
sy soewereiniteit genesing skenk. 

Alle genesings is manifestasies van kragte, maar nie alle 
kragte is genesings nie. Kragte sal ook ter sprake wees 
in die uitdryf van duiwels.
 
Onderskeiding van geeste
Diegene met hierdie gawe kan veral dwaalleringe iden
tifiseer. 1 Johannes 4:1: 

Geliefdes, glo nie elke gees nie, maar stel die 
gees te op die proef of hulle uit God is, want baie 
val se profete het in die wêreld opgestaan.

Helpers en regeringe 
Hulpverlening! En wie kan homself nou onthef van diens 
en sy passiwiteit regverdig? Énige iemand kan op die een 
of ander manier help. Wie nie help nie, doen presies wat 
die man van Matthéüs 25:25 gedoen het: ... omdat ek bang 
was, het ek gegaan en u talent in die grond weggesteek. 
Hier het u wat aan u behoort. Dit moet inderdaad onthou 
word dat God rekenskap sal eis van die gawes wat Hy 
aan ons toevertrou het. Hulle wat liewer onttrek omdat 
hulle in hul gawes minderwaardig of onbekwaam voel, 
moet eerder hul harte ondersoek. Jesus spreek ’n sterk 
woord uit teen die man wat sy talent begrawe het. Hy 
was eerder lui en het geen verhouding met die gewer 
gehad nie. Vandaar sy laksheid. Daar moet ’n dringende 
oproep tot gelowiges uitgaan om helpers te wees! 

Die woord “regeringe” beteken om rigting te gee, soos 
’n vliegtuigloods of skeepskaptein. Aan ander het die 
Gees die gawe van leierskap gegee. Uit die Skrif is dit 
dui de lik hoe God leiers roep en hulle vir hul roeping 
toe rus. Dit is egter Geesvervulde en geheiligde leierskap 
wat hier ter sprake is. Die leier in die gemeente moet 
ook oor ’n bepaalde karakter beskik, alvorens hy waarlik 
bruik baar kan wees. Al sou die leier flink voorstap, dat 
hy ho ri sonne kan verken, maar hy het nie die liefde nie, 
sou dit hom niks baat nie. 

1 Petrus 4:11 waarsku ons: ... as iemand dien, 
laat dit wees soos uit die krag wat God verleen, 
sodat God in alles verheerlik kan word deur 
Jesus Christus, aan wie die heerlikheid en krag 
toekom tot in alle ewigheid. Amen. 

Dit is noodsaaklik om te onthou dat geen gawe in eie 
krag ontplooi mag word nie. Dit sal tot geen nut wees 
nie. Alle bedieninge moet in die krag van die Heilige 
Gees aangepak word. Hy is die Gewer daarvan en sý krag 
moet daarvoor gesoek word. Sý seën moet daarop rus. 
Wie in eie krag wil bedien, sal bedroë daarvan afkom 
soos die sewe seuns van Skeva dit moes uitvind toe die 
man, in wie die bose gees was, op hulle spring en hulle 
oorweldig, sodat hulle naak en gewond uit die huis moes 
vlug (vgl. Hand. 19:16). 

Dit is die Gees van God wat ons oog reg instel. Hy bring 
op die voorgrond die feit dat alle bedieninge tot die 
verheerliking van God deur Jesus Christus onderneem 
word. Niemand mag in sy gawes roem en opgeblase wees 
nie, maar moet die eer aan God gee. Deur die benutting 
van sy gawes in die krag van die Heilige Gees, moet hy 
aantoon dat Christus die ware Apostel, Leraar, Profeet, 
Herder, Evangelis, Waarheid, Geneser, Krag, Helper, en 
Leidsman is. LIG IN DUISTERNIS

Goeie bome dra goeie vrugte.  
Ware bekering word sigbaar in gawes wat benut word. 

Ons lees in Jeremia 4:31: Ja, die Here sê vir die mense 
van Juda en Jerusalem: Julle moet weer begin, soos ’n 

boer wat ’n nuwe land ploeg en nie koring saai tussen die  
dorings nie.

Om op die regte diepte, op die regte tyd en reguit te ploeg, 
verg kundigheid. Om die dorings en onkruid voort du
rend uit te roei met die regte bespuiting op die regte tyd, 
verg kennis en wysheid: Dit verg ’n boer. Om iemand 
an ders as ’n boer daarheen te stuur, is heel waarskynlik 
om die begin van ’n hongersnood in te lui. Maar is die 
kerk nie honger nie? Is diegene wat kan ploeg, of saai, 
of die helpers, of die verskillende gawes nie in te veel 
ge meen tes afwesig nie? Word klein Gideonsbendetjies 
in gemeentes nie geforseer om te boer, te verf, bejaardes 
te bedien, funksies te reël of fondsinsamelings te hou 
nie? Ly gemeentes nie honger waar die “boer” afwesig is, 
of, as die boer teenwoordig is, hy alles moet doen nie?

God gee aan ons genadegawes. Daarom moet ons dank
baar wees en nie opgeblase wees asof ons self die gawe 
bewerk het nie. Ons gesindheid moet wees: Wie is ek 
dan dat ek dit ontvang het? Ek het niks gedoen om dit 
te verdien nie! 1 Korinthiërs 4:7 leer ons hieroor: Want 
wie trek jou voor? En wat het jy wat jy nie ontvang het 
nie? En as jy dit dan ontvang het, waarom roem jy asof jy 
dit nie ontvang het nie? Vergenoegdheid oor waar God 
my in die liggaam stel, maak my vry daarvan om iets 
of ie mand anders te probeer wees. Onthou ook dat ons 
álles het wat ons benodig as ons in Christus is. Daarom 
moet die oog nie murmureer dat hy nie kan hoor nie, 
want waar Christus die Herder is, ontbreek daar niks nie. 

Christus se Herderskap moet ons egter nie passief laat 
nie! Elke lidmaat moet weet dat hy met minstens een 
ge na de gawe toegerus is en dat hy nie agteroor kan sit 
en wag om uit te vind wat dit is nie. Christene moet 
met gretigheid vasstel wat hul gawes is deur op te daag 
en diensbaar te wees. 1 Korinthiërs 12:31 bevestig dit: 
Maar beywer julle met die oog op die beste gawes ... God 

mag moontlik selfs gawes byvoeg of gawes wat ons reeds 
het, verdiep (vgl. 1 Kor. 14:1).

Oor die Bron van die gawes lees ons in 1 Korinthiërs 
12:46: Daar is wel verskeidenheid van genadegawes, 
maar dit is dieselfde Gees; en daar is verskeidenheid van 
bedieninge, en tog is dit dieselfde Here; en daar is verskei
den heid van werkinge, en tog is dit dieselfde God wat alles 
in almal werk. God se vingerafdruk is duidelik sigbaar 
in hierdie eenheid en verskeidenheid. Hy is één God, 
drie Persone. Die verskeidenheid van gawes, bedieninge 
en werkinge word uitgedeel deur die Vader én die Seun 
én die Gees. Die Vader bewerk die gawe, die gawes vind 
uit druk king in Christus se liggaam, Christus gee die 
ga wes (vgl. Efés. 4:8) en die Gees deel aan elkeen uit 
soos Hy wil. Wie God nie met hierdie gawes dien nie, 
aan bid eintlik ’n gesnede beeld, omdat hy by implikasie 
misken dat God drieenig is. 

Die metafoor van die liggaam beeld hierdie een heid en 
verskeidenheid meesterlik uit. Die menslike liggaam is 
’n wonder van vindingryke en asemrowende inge nieurs
werke, met duisende interafhanklike dele. Omdat die 
lede interafhanklik is en op dieselfde doel afgestem is, 
sal dit lagwekkend wees as die lede met mekaar kom pe
teer en op mekaar jaloers is. Of sal die een oog vir die 
an der een sê: “Ek sien tog verder as jy!”? In 1 Korinthiërs 
12:13 lees ons: 

Want ons is almal ook deur een Gees gedoop tot 
een liggaam, of ons Jode of Grieke is, slawe of vry
manne; en ons is almal van een Gees deurdronge. 

God in die mid del punt is sterk genoeg om al die dele van 
sy liggaam bymekaar te hou. Hoe nouer ons met mekaar 
saamwerk en hoe nader ons aan mekaar staan met ons 
veelvuldige gawes, hoe meer gee ons uitdrukking aan 
die waarheid dat God drieenig is. 

Een liggaam – baie lede
1 Kor. 12:1227 Ges. 84:7, 11

Sommige ledemate mag klein wees, maar is uiters nood
saaklik. Daarom moet iemand nie sy gawe onderskat 
nie. So moet die stapediusspier wat slegs een millimeter  
lank is, help om die binneoor teen harde klanke te be
skerm. Die oor kan nie minderwaardig voel omdat hy 
nie ook ’n pupil en ’n iris het nie. Dit sal geheel en al 
blind van hom wees as hy wil begin sien. Daarom moet 
ons me kaar bemoedig en soms moet die oor – “ooren
oor” – hoor hoe belangrik sy rol is.

Maar iemand moet sy gawes ook nie óórskat nie. Ro
mei ne 12:3 leer ons daaroor: Want deur die genade wat 
aan my gegee is, sê ek vir elkeen wat onder julle is, dat hy 
nie van homself meer moet dink as wat ’n mens behoort te 
dink nie; maar dat hy daaraan moet dink om besadig te 
wees na die maat van die geloof soos God dit aan elkeen 
toebedeel het. Kop moet nie in die wolke rondhang, 
omdat hy hoër as die voet is nie, maar moet besef dat 
hy op sy eie nooit ’n voet in die deur sal kry nie. ’n Kop 

het ’n voetstuk nodig. Of sal oog vir hand sê hy is gans 
en al te onhandig en van hom afsien? Hoe sal oog dan 
die balk uithaal? Ootmoed in elke ledemaat bring ’n 
heer like harmonie. Dit is nodig vir elke ledemaat om 
die groter geheel, die liggaam, raak te sien, sodat die 
lig gaam in eenheid funksio neer. 

Dit is daarom raadsaam om ’n eerlike evaluasie van my 
tem perament en talente te doen en voluit te doen wat ek 
toegerus is om te doen. Dit help nie die oor oefen vir ure 
om beter te sien nie – dit is eenvoudig net nie sy gawe nie. 

Gemeentes behoort dit op hul sakelyste as doelwit te stel 
om planne te beraam om élke lidmaat sy unieke gawes te 
laat besef én die prieel op te rig waarteen die “gawelote” 
ruig kan oprank. Kerkrade behoort hulp te verleen met 
die struktuur, sodat veelvuldige bedieninge kan floreer.
________________________________________________________________

1 Bybel vir almal.

Jy kan maar blinkvryf soos jy wil – sonder die lief
de sal die gawes nie kan skitter nie, selfs al sou jy 

uit mun tend daarin vaar. Maar ag, as ons maar in die 
ga wes wou uitmunt! Die gemeente in Korinthe se pro
bleem was egter nie “dieselfde ou klompie ge troues” 
wat die wa deur die drif probeer trek nie. Dit lyk of 
vele hul hande uitgesteek het om te help. ’n Mens kan 
maar sê die kommissies het hul deel gedoen; meer 
nog, lidmate het opgedaag waar hulp gevra is. Maar 
’n ge vaar het die gemeente binnegesluip: Gawes was 
nie meer troffels waarmee die gemeente gebou is nie, 
maar pronk vere waarmee vernames al te graag breë bors 
rondgeloop het. Broer Kennis sou vir suster Geloof sê: 
“Son der my is jy niks nie! Daarom is my sitplek in die 
ge meen te vóór!” En suster Geloof sou vir broer Kennis 
sê: “Jy kan wees wat jy wil, maar sonder my is jy net 
’n geraas wat geen verskil in die praktyk maak nie!” 
Meer der waardigheid, arrogansie en opgeblasenheid 
aan die een kant en minderwaardigheid, jaloesie en 

on be trok ken heid aan die ander kant, was inderdaad ra  
serig en hard op die oor. 

Is dit nie maar simbaalgalmend as daar in die kerk
kombuis hard gewerk word en die soetste stroop word 
op die koeksisters gedrup, terwyl hulle mekaar suur 
oor die kastrol aangluur nie? Dit raas in die oor as die 
tafels vir die basaar fluks aangedra word, terwyl sekere 
broers dit doelbewus vermy om saam aan dieselfde tafel 
te dra. Die gemeente van Éfese moes die volgende hoor, 
Openbaring. 2:24: 

Ek ken jou werke en jou arbeid en jou lydsaam
heid, en dat jy slegte mense nie kan verdra nie; en 
dat jy dié op die proef gestel het wat sê dat hulle 
apostels is en dit nie is nie, en hulle leuenaars 
bevind het ... Maar Ek het teen jou dat jy jou eerste 
liefde verlaat het. 

Sonder die liefde baat al my gawes niks nie
1 Kor. 13:113 Ges. 319:13

LIG IN DUISTERNIS

Die gawe van allerhande helpers, regeringe en onder
skei ding was aktief en tog roep God die gemeente op tot  
bekering: 

Onthou dan waarvandaan jy uitgeval het, en 
bekeer jou en doen die eerste werke. Anders 
kom Ek gou na jou toe en sal jou kandelaar 
van sy plek verwyder as jy jou nie bekeer nie 
(Openb. 2:5). 

Ja, woon die eredienste en die Bybelstudies by. Dit is 
goed. Maar dra sorg om in die liefde te bly! Skink tee, 
help uit by die barmhartigheidskas, gee klere – maar 
bly in die liefde! Hou vergaderings, beraam planne, hou 
fondsinsamelings – maar bly in die liefde! Die apostel 
Johannes beklemtoon dit: Soos die Vader My liefgehad 
het, het Ek julle ook liefgehad. Bly in hierdie liefde van 
My (Joh. 15:9). Die apostel Paulus gebruik juis hiper
boliese taal om ons van die gewigtigheid van die liefde 
bewus te maak: 

... en al die geheimenisse weet en al die kennis, 
en al sou ek al die geloof hê, sodat ek berge kon 
versit ... En al sou ek al my goed uitdeel, en al sou 
ek my liggaam oorgee om verbrand te word ... 
(1 Kor. 13:2).

Hoe lyk die liefde dan? Dit is lankmoedig met hom wat 
lank neem om sy gawes te ontplooi, of glad nie ontplooi 
nie, of dit gebruik om gesien te word. Geduld vererg 
hom nie gou nie en stap graag hoopvol die pad met die 
naaste. Dit is ook vriendelik. Vriendelik heid vergeld 
nie en gaan sagkens te werk met die ander een, selfs al 
het die ander een seer veroorsaak. Vriendelikheid soek 
na geleenthede om diensbaar te wees en wil graag sy 
gawes gebruik om die ander een tot seën en veel nut te 
wees. Dit is nie jaloers op enige van die lidmate se gawes 
nie. Kan die arm jaloers wees op die hand? Geestelike 
“armlastigheid” is die voorland. Die liefde is nie begerig 
na die ander een se gawe nie, maar is eerder begerig dat 
die ander sy gawe voortreflik aanwend tot heil van die 
gemeente. Die liefde praat nie groot nie, is nie pronkerig 
oor sy gawe nie. Hy is nie opgeblase nie. Dink maar aan 

brulpadda wat homself opblaas om belangriker te lyk 
as die ander: Is hy belangriker omdat hy homself op
blaas? Opgeblasenes mag dink hulle vlieg hoog, maar 
hulle val die hardste. 

Dit handel nie onwelvoeglik nie, tree nie onvanpas op 
nie. Gepastheid is bedagsaam, het empatie, is oplet
tend. Dit plaas homself in die ander se skoene en vra 
hoe dit die ander sal raak as hy soenso optree. Dit is 
gepas om ander in die aanwending van hul gawes te  
ondersteun. 

Dit soek nie na die eie ék se belange nie. Dit is nie op die 
sélf ingebuig en behep met die sélf nie. Dit kyk eerder 
weg van die sélf en is uitwaarts gerig en gretig om ander 
ten beste met hul gawes te dien. Dit word nie verbitterd 
nie. Verbittering beteken: Jou lem word maklik skerp 
geslyp deur iemand anders se woorde of dade en jy staan 
vurig gereed om dit rond te swaai. Iemand irriteer of 
ontstel jou gou. 

Spreuke 14:17 waarsku: Wie kortgebonde is, be
gaan sotheid ... Dit hou nie boek van die kwaad 
nie. Wie boekhou van die kwaad, leef dikwels 
so in die eie wêreld dat blindheid toeslaan en 
verhoed dat ander gedien word. 

Dit is nie bly oor die ongeregtigheid nie, maar is bly saam 
met die waarheid. Dit vind nie voortdurend fout met 
die kerk en kritiseer haar gedurigdeur nie, maar jubel 
vrolik wanneer goeie dinge in die kerk gebeur. Dit be
dek alles: Dit loop nie en maak ander se foute rugbaar 
nie, maar bedek dit met die liefde, soos die huis se dak 
hom bedek. So beskerm jy ook die goeie naam van ’n 
ander. Dit glo alles: Dit is nie om goedgelowig te wees 
nie. Hieroor leer Spreuke 14:15: Die eenvoudige glo elke 
woord, maar die skrandere let op sy voetstappe. Dit is nie 
om skepties en sinies jeens iemand te staan nie, maar 
eerder hartlik ontvanklik. Dit hoop alles. Dit hoop vir 
die beste, selfs al word dit herhaaldelik teleurgestel. Dit 
hoop teen hoop in en is altyd gereed om aan die oor
treder nog ’n kans te gee en hom sewentig maal sewe 
keer te vergewe (vgl. Mt. 18:22). Die liefde verdra alles. 
Dit staan onwrikbaar agter iemand al is alle aanduidings 
daar om enige hoop te laat vaar. Dit is “vasbytliefde,” 
kom wat wil. Daarom sal dit die ekstra myl stap en die 
ander wang draai. 

Die slotsom van alles wat gesê is, is dit: Die liefde is 
inherent goed, ten spyte van die ander se gedrag. Dit 
vra nie dat die ander een eers aantreklik moet wees 
voordat dit die hand uitsteek nie. Matthéüs 5:46 waar
sku: Want as julle liefhet die wat vir julle liefhet, watter 
loon het julle? Doen die tollenaars nie ook dieselfde nie? 
In die voetspore van Christus, sal die liefde volhardend 

die ander met sy gawes bedien en nie vra om eers sélf 
gedien te word nie: 

Want die Seun van die mens het ook nie gekom om 
gedien te word nie, maar om te dien en sy lewe te 
gee as ’n losprys vir baie (Mk. 10:45).

Daar is allerlei sake wat Paulus in die gemeente van 
Korinthe aanspreek. Een daarvan is die verkeerde 

verstaan en misbruik van die gawes. Uit die teks blyk dit 
dat sommige kinderagtig met die gawes omgegaan het 
(vgl. 1 Kor. 14:20). In die gemeente van Korinthe was die 
toets vir geestelike volwassenheid skynbaar om in tale  
te praat. 

Paulus stel die spreek in tale nou in die regte perspek
tief: Nêrens stel die Skrif die spreek in tale as vereiste 
vir geestelike volwassenheid nie. Maar hoe moet ons 
dan hierdie gawe verstaan? Watter soort tale was dit? 
Is dit erkende tale of brabbeltaal? Wat was die doel van 
hier die gawe? En, bestaan hierdie gawe steeds vandag?

Ons vind in Handelinge 2, ná die uitstorting van die 
Heilige Gees, dat daar mense uit minstens 15 verskillen
de streke teenwoordig was en dat hulle die evangelie in 
hul onderskeie tale gehoor het (vgl. Hand. 2:11). Daar 
bestaan geen twyfel dat die tale van Handelinge 2 er
ken de en verstaanbare tale was nie. Handelinge 2:6 lui: 
... want elkeen het gehoor hoe hulle in sy eie taal spreek ... 
Die woord “taal” is die vertaling vir dialektos, oftewel, 
“dialek”. Hulle het in ’n duidelik verstaanbare dialek ge
spreek. As die tale waarvan 1 Korinthiërs 14 praat, nie 
’n verstaanbare dialek was nie, waarom sê Paulus dan 
dat daar iemand in die gemeente moet wees wat dit kan 
uitlê (v. 13)? Brabbeltaal kan nie uitgelê word nie en sou 
buitendien tot allerhande subjektiewe en ontoetsbare  
uitlegte lei. 

In Handelinge 2:4 is die Griekse woord vir “taal”, wat ’n 
verstaanbare dialek is, glossa. Dit is hierdie einste woord 
wat Paulus in 1 Korinthiërs 14:2 gebruik: Want hy wat 
in ’n taal (glossa) spreek ... Soos die taal in Handelinge 2 
verstaanbaar is, so is die tale in 1 Korinthiërs 14 verstaan
baar. ’n Vraag mag opduik aangaande 1 Korinthiërs 14:2: 

Want hy wat in ’n taal spreek, spreek nie tot mense 
nie, maar tot God; want niemand verstaan dit 
nie, maar deur die Gees spreek hy ver bor genhede. 

Paulus beklemtoon dat as die taal onverstaanbaar is, dit 
geen mens bevoordeel nie. So iemand spreek nie tot men se 
nie. Hy wil dus nie sê dat dit die een of ander brab bel taal 
tot God is nie, maar eerder dat dit nutteloos is as nie mand 
in die gemeente dit verstaan nie. Maar is dit nie miskien 
die taal van engele nie? In 1 Korinthiërs 13:13 gebruik 
Paulus besondere oordrywing (hiperbool) as beeldspraak 
om die belangrikheid van die liefde te be klem toon. Die 
tale van engele moet ook as hiperbool ver staan word 
en nie as dat Paulus sê die spreek in tale is engeletale, of 
hemelse tale (teenoor verstaanbare dialekte) nie. 

Wat is dan die “verborgenhede” waarvan vers 2 praat? 
Dit is die Griekse woord mustērion, (misterie/ver bor
gen heid). Is dit nie dan tog brabbeltaal, misterieuse, 
ge heime of ’n hemelse taal nie? Paulus gebruik dikwels 
die woord mustērion wanneer hy van die evangelie praat 

Spreek in tale
1 Kor. 14:140 Ges. 224:1, 2, 4

LIG IN DUISTERNIS

(vgl. Rom. 16:25, 26 en Efés. 6:19). Dit is dus nie ’n mis
terieuse, geheimsinnige, opgaan in die gnostisisme en 
onbekende nie, maar gaan oor die evangelie. 

Nou wil ons vasstel watter waarde Paulus aan hierdie 
gawe heg. Dit is inderdaad ’n waardevolle gawe, maar 
om te profeteer, is volgens Paulus meer waardevol: Ek 
wens dat julle almal in tale spreek, maar nog liewer dat 
jul le profeteer. Want hy wat profeteer, is groter as hy wat 
in tale spreek ...(1 Kor. 14:5). Wat baat dit as iemand in 
ta le spreek, maar daar is niemand wat dit kan uitlê nie en 
daarom ook niemand wat dit kan verstaan nie? Daar en
teen, wanneer iemand profeteer (die Woord verkondig), 
stig hy die gemeente. Dit is tog die doel van enige ga we: 
Dit moet die gemeente stig (opbou), vertroos en be
moe dig. Wanneer ’n gawe egter vir die self aangewend 
word, hoor ons die geklingel van die luidende simbaal 
wat uiteindelik tot wanorde aanleiding gee. 

En, stel Paulus, die gemeente sal bevoordeel word as gees 
én verstand ingespan word. Hieroor sê 1 Korinthiërs 14:15: 
Ek sal met die gees bid, maar ek sal ook met die ver stand 
bid. In die aanbidding van die gemeente moet die intellek 
óók betrek word. Dit is wanneer ons die ver stand sluit 
en die hart oopstel, dat geestelike koor sig heid uitbreek 
en dit aan die onderskeiding van die gees te mank gaan. 

Ons vra vervolgens: Wat was die doel van hierdie gawe? 
Hier moet ons dink aan die gebeure in Génesis 11 waar 
God die taal van die mensdom verwar en hulle oor die 
aar de verstrooid raak. Daar is duisende tale oor die 
wêreld heen. Maar sal die seën van die Here al die nasies 
bereik, soos God aan Abraham beloof het? In Hande
linge 2 trek God vir ’n oomblik die gordyn oop op wat 
ons te wagte kan wees aan die einde van dae soos gestel 
in Openbaring 7:9: 

Ná hierdie dinge het ek gesien, en kyk, daar was 
’n groot menigte wat niemand kon tel nie, uit 
alle nasies en stamme en volke en tale; hulle het 
ge staan voor die troon en voor die Lam, bekleed 
met wit klere en met palmtakke in hulle hande ... 

Al is hier ’n verskeidenheid van tale, is diegene met wit 
klere nogtans één en hulle verstaan mekaar. Hulle is 

rondom die Lam en aanbid Hom uit een mond. Hande
linge 2 is dus as ’t ware ’n stukkie hemel wat op aarde neer
daal wanneer daar in ’n verskeidenheid van tale oor die 
groot dade van God gespreek word. Die volle vervulling 
daarvan kom nog. Die seën wat aan Abraham beloof is 
en die nasies sou bevoordeel, kry dan veral in Handelinge 
2 momentum en sal met die voleinding volledig in ver
vulling gaan. In daardie verwagting, moedig en gelowig, 
moes die apostels die evangelie na die nasies neem. 

Nou stel Paulus in 1 Korinthiërs 14:22: Die tale is dus nie 
’n teken vir die gelowiges nie, maar vir die ongelowiges ... 
Wat bedoel hy? In vers 21 haal Paulus Jesaja 28:11 aan. 
Daar sê God vir Israel dat Hy deur ’n vreemde tong met 
hulle sal praat vanweë hul ongehoorsaamheid. Hier mee 
verwys Hy na die Assiriërs wat hulle sou binneval en wie 
se taal vir hulle onverstaanbaar sou wees. In dié ge val 
is die vreemde taal ’n teken van God se misnoeë met sy 
volk. In Korinthe was die spreek van tale ’n teken van 
hoop vir die on ge lowige – daar is nog tyd vir die on ge
lowige om in te kom en deel van die Openbaring 7skare 
te word. Kom hy egter nié in nie, word die taal ook vir 
hom ’n teken van God se waarskuwing en oordeel. 

Hierdie teken kan slegs tot sy reg vir die gelowige kom 
wanneer daar iemand is om die taal ook uit te lê – ook 
vir die ongelowige, anders sal hy dink die gemeente is 
kranksinnig (vgl. 1 Kor. 14:23).

Bestaan dié gawe vandag nog? Die Bybel word vandag in 
vele vertalings onder die nasies van die wêreld versprei. 
Dit lyk dus asof die gawe van tale sy doel gedien het en 
nie meer vandag bestaan nie. Hierdie afname in die gawe 
is reeds te bespeur in die gebeure van Handelinge 2 op 
pad na 1 Korinthiërs 14. In eersgenoemde is dit nie nodig 
dat iemand die tale uitlê nie, maar wel in laasgenoemde. 
’n Talespeker kan ook vir ons niks nuuts openbaar nie. 
Ons het God se openbaring in sy Woord ontvang en 
niks mag daaraan toegevoeg word nie. 

Dit is ten slotte belangrik om myself af te vra of ook ek 
die lied van Openbaring 7:10 ken: ... en hulle het met ’n 
groot stem geroep en gesê: Heil aan onse God wat op die 
troon sit, en aan die Lam! Ken jy dáárdie taal? En wie 
is dit wat dié taal ken? Openbaring 7:14: ... en hulle het 
hul klere gewas en hul klere wit gemaak in die bloed van  
die Lam. LIG IN DUISTERNIS

God het gawes aan sy gemeente geskenk, daarom 
sê Hy: Toe Hy opgevaar het in die hoogte, het Hy 

die gevangenes gevange geneem en gawes aan die mense 
gegee (Efés. 4:8). Paulus lig dit toe deur ’n treffende beeld 
in te span en haal Psalm 68:19 aan. Dit was die gebruik 
dat hy wat as oorwinnaar uit ’n geveg tree, triomferend 
voorstap in die triomftog. Sy gevolg was sy gevangenes 
en sy buit van goud en silwer of wat hy ook al kon 
buit. Triomferend sou dit deur die strate dreun: Dáár 
is die oorwinnaar! Paulus ontleen nou die uitdeling 
van die genadegawes aan hierdie beeld. Christus het 
die dood die stryd aangesê en as Oorwinnaar uit die  
stryd getree: 

... toe Hy Hom uit die dode opgewek het en Hom 
laat sit het aan sy regterhand in die hemele, bo 
alle owerheid en mag en krag en heerskappy 
en elke naam wat genoem word, nie alleen in 
hierdie wêreld nie, maar ook in die toekomstige. 
En Hy het alle dinge onder sy voete onderwerp 
en Hom as Hoof bo alle dinge aan die gemeente 
gegee (Efés. 1:2022).

In die kragtige aanwending van die gawes, sal die ge
meente aan owerhede en magte uitbasuin dat sy op ’n 
triomftog is. Voor haar stap haar Aanvoerder en Hoof, 
Jesus, wat oorwin het. Agter Hom volg sy gevangenes 
wat Hy gevange geneem het – hulle wat eens dood was 
in hulle misdade, wat tevore die wêreld liefgehad het en 
tevore die wil van die vlees slaafs nagevolg het. Hulle 
was sonder hoop en sonder God in hierdie wêreld. Maar 
Christus het sy gevangenes lewend gemaak. Hulle is 
saam met Hom opgewek en saam met Hom laat sit in die 
hemele. Eens gevangenes van Satan – dood en ter dood 
veroordeel; nou “gevangenes” van Christus – lewend en 
tot goeie werke voorberei. 

Op die gemeente se triomftog – met Christus vooraan en 
met alle dinge onder sy voete gestel – en verryk met ’n 
verskeidenheid van gawes, durf sy nie nou in slui mer nie. 
Sy moet in die opstandingskrag van haar Hoof leef – in 
hierdie wêreld is geen mag of owerheid of gesag of naam 
sterker as Christus en sy gemeente nie en die gemeente 
moet dit wéét en lééf deur die krag tige gebruikmaking 
van sy gawes. Deur so te lewe moet sy diegene wat ver 
van Christus is, nadertrek. Die gemeente kan hierdie 
krag in die Heilige Gees ont plooi as sy haarself biddend 
afvra: Watter sóórt gawes gee God aan sy liggaam? Wat 
is die doel daarvan? Hoe word dit geaktiveer en hoe lyk 
dit wanneer die gawes werk?

Soorte gawes
Efésiërs 4:1112: En Hy het gegee sommige as apostels, 
ander as profete, ander as evangeliste, ander as herders 
en leraars, om die heiliges toe te rus vir hulle dienswerk ... 
Vergelyk 1 Petrus 4:1011 waar Petrus tussen sprekende 
en dienende gawes onderskei. Die dienende gawes sal 
in die gemeente floreer mits die sprekende gawes hulle 
daarvoor toerus. Daarom is dit noodsaaklik dat beide 
spreker en dienaar uitmunt. Sonder die sprekende gawes, 
ly diensbaarheid gebrek. En as iemand spreek sonder 
een wat dien, sal die spreker wees soos een wat in tale 
praat sonder dat iemand dit verstaan! Die gemeente moet 
haar láát toerus sodat sy in diensbaarheid kan uitstyg. 
Eweneens, wat baat dit as iemand hom laat toerus, maar 
nooit hand aan die ploeg slaan nie? Hier is Jakobus 1:22 
gepas: En word daders van die woord en nie net hoorders 
wat julleself bedrieg nie.

Doel van gawes
Die liggaam moet groei tot ’n “volwasse man, tot die 
mate van die volle grootte van Christus”. Daarby sluit 
Efésiërs 1:2223 aan: ... en Hom as Hoof bo alle dinge 
aan die gemeente gegee, wat sy liggaam is, die volheid van 
Hom wat alles in almal vervul. Christus wil sy liggaam 

’n Triomferende gemeente  
woeker met haar gawes

Efés. 4:716 Ps. 68:1, 8, 9

vervul en deur sy opstandingskrag tot volheid bring. Ook  
be klemtoon Efésiërs 2:2122 dit: ... in wie die hele gebou, 
goed saamgevoeg, verrys tot ’n heilige tempel in die Here, in 
wie julle ook saam opgebou word tot ’n woning van God in 
die Gees. Paulus laat ons in Efésiërs 4 tot 6 voor ’n portret 
van ’n volwassene staan. Die volwassene spreek onder 
meer die waarheid, steel nie, werk met sy hande wat goed 
is, spreek woorde van stigting, is vriendelik en vol ontfer
ming, en is ver ge wensgesind. Waarom? Efésiërs 5:27: 

... sodat Hy die gemeente voor Hom kon stel, 
verheerlik, sonder vlek of rimpel of iets dergeliks; 
maar dat dit heilig en sonder gebrek sou wees. 

En Efésiërs 1:6: ... tot lof van die heerlikheid van sy genade 
waarmee Hy ons begenadig het in die Geliefde. Wanneer 
die belangrikste rede vir die gawes uit die oog verloor 
word, word dit vir die self ingespan en word ’n streep 
deur 1 Korinthiërs 13 se liefdesboodskap getrek. Deur 
haar veelvuldige bedieninge moet die gemeente onthou 
dat haar handel en wandel tot lof van God se heerlik
heid tot diep anderkant die blou ruimtes weergalm: ... 
sodat nou deur die gemeente aan die owerhede en magte 
in die he mele die menigvuldige wysheid van God bekend 

gemaak kan word ... (Efés. 3:10). Ja, Hy is die owerhede 
en magte vóór in sy triomftog!

Aktivering van die gawes 
Vir ’n begin sal dit baie help om te weet dat dit juis nié 
ons is wat die gawes kan aktiveer nie: En aan Hom wat 
mag het om te doen ver bo alles wat ons bid of dink, vol
gens die krag wat in ons werk, (Efés. 3:20). Daarom bid 
Paulus vir die gemeente om: ... die liefde van Christus 
te ken wat die kennis oortref, sodat julle vervul kan word 
tot al die volheid van God (Efés. 3:19). Dit is opvallend 
dat Paulus éérs bid vir die gemeente om tot volheid te 
kom; daarna beveel hy hulle om tot volheid te kom. Bid 
eers. Kom dan, en bring jou gawe. 

Hoe lyk dit wanneer die gawes werk? Efésiërs 4:16 wys 
ons: ... deur die ondersteuning wat elke lid gee ... vir sy 
eie opbouing in liefde. Elke lidmaat begryp dat hy of sy 
’n geroepene is, ’n “medeburger” en ’n “huisgenoot”. En 
vir hom is dit die allergrootste voorreg. Daarom vra hy 
in ’n gees van ootmoed: Waar kan ek dien? Hoe kan ek 
help? Vir wie kan ek bid?

Dit is langs hierdie weg wat Christus sy liggaam vervul 
en deur die uitstorting van die Gees tot wasdom bring 
om ’n lewe van oorwinning tot eer van sy Naam te leef. LIG IN DUISTERNIS

SELFSORG VAKANSIEVERBLYF  
IN HAZYVIEW

13 km vanaf  die Kruger Nasionale Park se Phabenihek. 
Huis met twee vlakke, 3 s/kamers, oop kombuis, 

swembad, braaigeriewe, veilige parkeerplek.  
2 buitekamers met badkamers.

SKAKEL RETHA: 082 502 9584

TE KOOP HAZYVIEW
3-verdieping, 4 s/kamerhuis met swembad, stoep, ruim 
woon- en braaiareas, afsonderlike 1½ s/kamerwoonstel. 

13 km van die Kruger Nasionale Park, Phabenihek.  
Naby Panorama roete met pragtige uitsig oor Laeveld.

SKAKEL RETHA: 082 502 9584

Al twee boekies teen slegs R175!
Ontdek die argeologiese skatte in die Bybellande  

R280/R330 per boek

LEESSTOF VIR  
OUD EN JONK!

BYBELWOORDBLOK: 9 GAWES VAN DIE HEILIGE GEES: 1 KOR. 12:1-31

Dwars: 1 Kor. 12:1-31
– Skommel: 1, 3
8. Rondtrekkende predikers (12:28)
– Skommel: 10, 11, 13
15. Oningelig (12:1)
– Skommel: 17, 19
21. Ongewone klanke (12:10)
– Skommel: 24, 25
26. Minder fatsoenlike (12:24)
29. Enerse (12:25)
– Skommel: 32
34. Medegelowiges (12:1)
– Skommel: 36

37. Uiting (12:8)
– Skommel: 38, 39, 40, 47
48. Mees betaamlike (12:24)
– Skommel: 50, 51
53. Interpretasie (12:10)
54. Funksies (12:6)
55. Om wonders te doen (12:10)

Af: 1 Kor. 12:1-31
– Skommel: 2, 4 ,5, 6, 7, 9, 12, 14
16. Voordelig (12:7)
18. Redelose (12:2)
20. Verstandigheid (12:8)

22. Bevolkingsgroep (12:13)
23. Wat nooit verander nie (12:5)
27. Hulle onderrig, bou gemeente 

(12:28)
28. Valse gode (12:2)
– Skommel: 30, 31, 33
35. Mees weerlose (12:24)
– Skommel: 41, 42, 43
44. Ongelowiges (12:2)
– Skommel: 45, 46
47. Weldade (12:1)
48. Dienaars (12:13)
– Skommel: 49, 52

OPGESTEL DEUR  
DALEEN PIENAAR 2021

Hoe werk dit? Gegee: (a) ’n Woordblok met skommelwoorde en (b) Skrifverwysings met leidrade. Gevra: (a) Ge
bruik die Skrifverwysings met leidrade om ’n gedeelte van die blokkie te voltooi. (b) Skommel die letters, soos gegee 
by sekere punte, om sodoende die blok in geheel te kan voltooi.

Gawes
Sommige kerke plaas baie klem op die gawes van die Gees 
en vir sekeres blyk dit selfs ’n onderskeidingsmega nis me 
te wees om ’n ware Christen te onderskei van ie mand 
wat sogenaamd “nie bekeer” is nie.1 Hierdie stand punt 
word gewoonlik op 1 Korinthiërs 12:111 gebou waar in 
die aksie van die Gees in vers 7 weergegee word: 

... aan elkeen word die openbaring van die Gees 
gegee met die oog op wat nuttig is. 

Daar kan dus deur sommige geredeneer word dat die 
Gees se teenwoordigheid “sigbaar” geraak het in mense 
waar aan sulke gawes gegee is. Volgens hulle beteken dit 
eg ter nie dat die Gees “ontbreek” in mense waar hierdie 
ge noemde gawes (vgl. 1 Kor. 12:810) nie sigbaar is nie. 
Oor eenkomstig hierdie interpretasie sou dit die veilig
ste wees om te sê dat die Gees die openba rings funksie 
van geestelike gawes of te wel genadegawes (χάρισμα –  
cha ris ma) vervul. 

In Efésiërs 4:7 skryf Paulus egter aan die ge meen
te in Éfe se: ... aan elkeen van ons is ’n gena degawe 
geskenk, soos Christus dit uitgedeel het.2 

Hy skryf min of meer dieselfde aan die gemeente in 
Ro me en aan Timótheüs. In werklikheid lees ons op 
ver skeie plekke in die Nuwe Testament3 van gena de ga
wes. Die vraag mag ontstaan waarom die tema in die 
Nuwe Testament so belangrik is. Die kernrede is dat 
die gelowiges toegerus word met verskillende gawes tot 
op bou ing van die liggaam van Christus (Efés. 4:12). Met 
an der woorde, deur genadegawes aan die lidmate, wat 
die liggaam vorm, te skenk, word Christus se kerk in 
stand gehou. By hierdie kern rede kan ook gevoeg word: 

sodat God daardeur verheerlik sal word. Die konsep is 
dus deeglik belyn in die briewe aan die gemeentes in 
Éfese en Korinthe. 

Die media kan ’n wanopvatting skep 
Dit is egter raadsaam om dieper na Christus as die Ge wer 
of Uitdeler van gawes te kyk, omdat mense deesdae deur 
die media aan verskillende teologiese sienings bloot ge
stel word. Dikwels is sommige van hierdie sienings nie 
so getrou aan die Skrif nie en dit is veral sosiale media 
wat ruimte bied vir wanopvattings of dwaalleer. 

Daar is tientalle voorbeelde in die media waaronder 
uit sprake en videoopnames, wat Bybelse waarhede oor 
ge na de gawes verdraai. In ’n onlangse video, Why do we 
pray in tongues, van Joseph Prince4, is dit duidelik dat 
gawes subtiel tot voordeel van die mens gestel word en 
dat dit deur die mens “ontwikkel” kan word. Dit sou 
met ander woorde beteken dat elke mens genadegawes 
me ganies, soos met ’n skakelaar, kan aan en afskakel. 
Hierdie siening neem die fokus weg van Christus as die 
Uitdeler van die gawes en van die Heilige Gees as Open
baarder daarvan. Die fokus word dus so verander dat 
God nie primêr daardeur verheerlik word nie.

’n Bybelse perspektief
Om ’n Bybelse perspektief op die saak te kry en nie mis  
lei te word nie, is dit nodig om weer na Paulus se in ter
pre tasie in Efésiërs 4:78 te kyk.

Die eerste woord wat help met die interpretasie, is “elk
een”. Dit wil sê die Woord van die Here sluit elkeen in 
wat deur Christus se verlossingswerk van die sonde 
los gekoop is, met ander woorde, elke uitverkorene ont
vang ’n genadegawe as ’n geskenk van Hom, wat nuttig 
(vgl. 1 Kor. 12:7) is tot opbouing van die liggaam (vgl. 
Efés. 4:12). Daar word dus ’n verskeidenheid van gawes 
aan verskillende lidmate geskenk of uitgedeel, maar 

Christus, die Gewer van gawes
Dr. CF Meiring

élkeen ontvang. Hierdie verskeidenheid vorm ’n eenheid 
in die liggaam van Christus.
 
Paulus se liggaamsmetafoor is ’n uitstekende voorbeeld 
van hoe elke gemeente moet en kan funksioneer. Elke 
ledemaat het sy funksie – die een trap en loop en spring, 
die ander een vat en voel, die ander sien, die ander hoor. 
Die een hand baklei nie met die ander hand nie, die 
een been loop ook nie in een rigting en die ander in ’n 
teenoorgestelde rigting nie, of die een been hardloop 
nie vir die ander been weg nie – daar is samewerking, 
har mo nie. Daar kan selfs ook gesê word dat al die lede 
on los maaklik aan mekaar verbind is of met mekaar 
“ge troud” is. 

Die liggaamsmetafoor konfronteer dan ver al 
ook lid ma te wat nie so toegewyd is nie. Chris tus 
het vir elkeen ’n gawe gegee wat in die lig gaam 
van sy gemeente gebruik moet word en wan
neer daardie gawe nie optimaal funk sio neer 
nie, kan die liggaam siek word of as ge brek
kig beskou word, terwyl dit juis die groei van 
die liggaam moet bevorder sodat dit tot die 
volle grootte van Christus kan kom (vgl. Efés. 
4:1316). Die praktiese implikasie is dat daar 
dus geen passiewe of “werklose” lidmaat in ’n 
ge meente sal wees nie en dat daar nie konflik 
of on min in ’n gemeente behoort te wees nie.

Genadegawes moet in werklikheid maar net die mid del 
wees om vrug te dra: Dit is die vrugbare grond waarin 
die liggaam gesonde vrug kan dra en as elkeen vrug dra, 
kring dit uit na die werksplek, na die gemeenskap en 
verder, sodat God daardeur verheerlik kan word.

Christus is die Uitdeler van die gawes en Hy skenk na 
die maat wat Hyself gestel het. Hier is geen sprake van 
gawes wat aangeleer en ontwikkel kan word nie. Vir die 
begronding hiervan gebruik Paulus ’n aanhaling uit die 
Ou Testament.

Met die eerste lees van Efésiërs 4:810, mag die woord
speling tussen “opgevaar het” en “neergedaal het”, vreemd 
klink. Wat sou die woorde in vers 8, Toe Hy opgevaar 
het in die hoogte, het Hy ... gawes aan die mense gegee, 
beteken? Paulus gebruik Psalm 68:195 as die onderbou 
van sy beredenering dat Christus die Uitdeler van gawes 
as geskenke is.

In die tyd toe Psalm 68 geskryf is, was die optrede van 
die koning aan die orde: Wanneer een volk ’n ander 
volk aangeval het en die koning en sy leër die land en 
die volk verdedig het sodat sy mense nie onderdruk sal 
word nie, het die koning letterlik van sy troon afgeklim 
en saam met die manskappe die geveg ingegaan. Nadat 
die oorwinning behaal is, het hy weer op sy troon gaan 
sit en dan het hy dit wat hulle gebuit het, ná die geveg as 
geskenke uitgedeel. Hierdie geskenke het vooruitgang 
en groei gebring. Die uitdeel van geskenke was ook die 
teken van oorwinning, omdat dit daarmee gevier is – dit 
is waarmee daar gejubel en gejuig is. 

Hierdie teks uit die Ou Testament word dus in die Nuwe 
Testament net so op Christus as Koning toegepas. Chris
tus wat sy hemeltroon verlaat en afgekom en ’n bittere 
stryd vir verlossing gestry het, sodat die sonde en die 
dood nie meer die mens se onderdrukker sal wees nie. 
Hy het die oorwinning behaal en Hy het weer die troon 
bestyg en nou deel Hy geskenke van hierdie oorwinning 
uit. Die geskenke is genadegawes wat vooruitgang en 
groei bring, sodat sy liggaam tot volheid sal kom. Dit 
moet die ontvanger laat jubel en juig. 

Samevatting
Die media kan ’n verdraaide beeld van genadegawes 
aan die lidmate van die kerk voorhou. Die fokus word 
verskuif na die mens, sodat daar meer besluit ne mings
reg kan wees. Indien die mens sekere gawes sou kon 
kies en ontwikkel, verskuif die fokus van verheerliking 
weg van God en meer na die mens. Die Woord van 
God kor rigeer egter so ’n siening met Efésiërs 4:716. 
Christus is die Oorwinnaarkoning wat opge vaar het 
en gawes as geskenke uitdeel na die maat wat Hy ge
stel het. Elke Christen moet daaroor jubel en juig as 
oor winningsteken en sorg dat dit nie passief of sta
ties raak in elke gemeente, oftewel in die liggaam van  
Christus nie.

Alles sodat God daardeur verheerlik sal word. 
________________________________________________________________

1 Die Bybel definieer dit as wedergeboorte wanneer iemand tot geloof in 
Christus kom en bekering as ’n daaglikse “terugkeer” na die wil van God.

2 2020-vertaling van die Bybel in Afrikaans: ’n Direkte vertaling.

3 Die woord χάρισμα kom in 17 verse in die Nuwe Testament voor, dit is 
Rom. 1:11; 5:15-16; 6:23; 11:29; 12:6; 1 Kor. 1:7; 7:7; 12:4, 9, 28, 30, 31; 
2 Kor. 1:11; 1 Tim. 4:14; 2 Tim. 1:6 en 1 Petr. 4:10. 

4 https://youtu.be/1DQEUcNnRNY

5 Psalm 68:19 (1953-vert.): U het opgeklim na die hoogte, U het 
gevangenes weggevoer, U het geskenke geneem onder die mense; ja, 
ook wederstrewiges om daar te woon, o Here God! 2020-vertaling: U het 
opgevaar na die hoogte om daar te woon Here God, nadat U gevangenis 
weggevoer het en skatplig gevorder het by mense, selfs by hardkoppiges.

LIG IN DUISTERNIS

Aanvanklik is daar gepoog om die Pinksterbeweging se 
teo logie met die belydenisgrondslag van die verskillen de 
de no minasies te versoen. Denominasies het ge volg lik 
elk een ’n eie “charismatiese teologie” ontwikkel. Soos wat  
die beweging mettertyd gegroei en ontwikkel het, het 
daar ’n soortgelyke teologiese ontwikkeling en refleksie 
on der neoPentekostaliste plaasgevind. Die eindproduk 
hier van staan as “neoPentekostalistiese teologie” bekend.

Hoewel daar verskille in die charismatiese beweging se 
teologiese verstaan daarvan is, is daar ’n paar basiese 
dinge wat ooreenstem en sentraal begin staan het. Een 
van die belangrikste aspekte is die gedagte dat dit nor
maal, of selfs normatief is, vir mense om ná hul we der
ge boorte met die Heilige Gees gedoop te word. Hoewel 
dit soms gelyktydig met bekering kan plaasvind, word 
aanvaar dat daar normaalweg ’n tydverloop tussen we
der geboorte en die doop met die Heilige Gees is. Dit is 
hier die spesifieke saak wat ek graag wil aanspreek. Na 
my mening het die Pinksterteologie ’n té verskraalde 
sie ning van Pinkster, terwyl hulle verstaan van Pinkster 
bin ne die heilsgeskiedenis, van die apostels se verstaan 
daar van verskil. 

Die doop met die Heilige Gees is nie dieselfde as sy 
werk tydens wedergeboorte nie. Dit kan ook onderskei 
word van die inwonende werk van die Heilige Gees en 
van die proses van heiligmaking waarin daar sinergie 
tussen die gelowige en die Heilige Gees is, ten einde na 
die beeld van God verander te word. Die doop met die 
Heilige Gees het in wese te doen met die Heilige Gees 
wat gelowiges vir hul bediening bekragtig.

Voordat daar na die Ou Testamentiese wortels gesoek 
word, is dit nodig om Jesus se vergadering met sy dis si
pels kort voor sy dood, in gedagte te hou. Toe Hy aan
kon dig dat Hy hulle gaan verlaat, was hulle platgeslaan, 
want hulle het nie geweet hoe hulle sonder Hom sou 
regkom nie. Om hulle te troos het Jesus genoem dat dit 
noodsaaklik is dat Hy van hulle weggaan, want anders 
sou Hy nie die Heilige Gees aan hulle kon skenk soos 
Hy gesê het nie. Kort voor sy hemelvaart, gee Hy opdrag 
aan die dissipels om in Jerusalem te bly tot dat hulle krag 
ontvang en daarna sal hulle sy getuies wees in Jerusalem, 
Judéa, Samaría en tot aan die uiterste van die aarde.

In die bovertrek het Jesus sy langste gesprek oor 
die Heilige Gees gevoer. Hy het onder meer gesê 
dat wanneer Hy weggaan, Hy ons nie troosteloos 
agterlaat nie, maar dat Hy, tesame met die Va
der, die Parakleet (“Trooster” volgens die King 
Jamesvertaling) sal stuur. 

Die Engelse vertaling “comforter” vir die Griekse paráklē
tos dateer terug na die Engels van die Elizabethaanse 
tyd, wat op daardie stadium sterk beïnvloed is deur an
tieke Latyn. So het die vertaling “comforter” sy wortels 
in die Latynse cum forte (wat “met krag” vertaal kan 
word) gehad.

Wat Jesus bedoel het toe Hy gesê het, “Ek gaan vir julle 
’n Trooster stuur,” wat die KJV (King Jamesvertaling) 
die “comforter” noem, was: “Ek gaan vir julle die Een 
stuur wat met krag/sterkte gaan kom.” Ons noem iets 
waarin iemand uitblink sy “forté”, net soos ons die term 

Onderwaardering van Pinkster 1
’n Heilshistoriese beskouing
Dr. RC Sproul

Die meeste van ons is bewus daarvan dat die Pinksterbeweging van die twintigste eeu sy ontstaan by die Azusa 
Street Mission in Los Angeles gehad het. Vir ’n hele paar dekades het die Pinksterbeweging buite die hoof-
stroom kerke beweeg. Teen die middel van die twintigste eeu het die beweging baie vinnig in en deur hoof-
stroom denominasies begin versprei – die Rooms-Katolieke, Presbiteriane, Lutherane, Anglikane, Metodiste 
en selfs die Baptiste is almal beïnvloed deur hierdie buitengewone belangstelling in die gawes en werk van 
God die Heilige Gees.

in musiek gebruik om aan te dui dat ’n spesifieke passa sie 
kragtig en sterk gespeel moet word. Wat Jesus dus gesê 
het is: “Ek stuur nie die Heilige Gees om julle trane af te 
droog, julle te troos of julle beter te laat voel wanneer julle 
vyande julle te na gekom het nie – alhoewel Hy dit ook 
doen. Die Gees wat Ek stuur, is vir krag en vir sterkte.”

Ou Testamentiese agtergrond
Heilsgeskiedenis dui op daardie voortgaande vloei en 
ont vouing waar God Homself in die geskiedenis en deur 
die geskiedenis, in tyd en deur tyd openbaar – en waar 
ons sekere ontwikkelings van sy selfopenbaring in die Ou 
Tes ta ment sien. Ook in die Ou Testament was die enig ste 
manier waarop ’n mens ’n gelowige kon wees dieselfde 
as vandag – jy moes uit die Heilige Gees wedergebore 
word. Die Heilige Gees het dus ook Ou Testamentiese 
gelowiges tot wedergeboorte gelei, in hulle gewoon en 
hulle in heiligmaking voorgegaan. Wat is dan die ver skil 
tussen die Ou Testamentiese situasie en die Nuwe Tes
ta men tiese situasie met betrekking tot Pinkster? In die 
Ou Testament gee God die sogenaamde “charismatiese 
geskenk van krag” selektief aan enkele individue soos 
die pro fete wanneer die Gees van God oor hulle sou 
kom, of die rigters wanneer hulle buitengewone krag 
nodig ge had het (bv. Simson). Sekerlik die duidelikste 
charisma tie se persoon in die Ou Testament, was Moses. 
Sy krag was nie uit homself nie. Moses se wonderwerke 
en leierskap is bewerk deur die buitengewone krag 
wat hy van die Heilige Gees ontvang het om sy taak te 
verrig. Hou in ge dag te dat Moses, wat “die middelaar 
van die ou ver bond” genoem word, vooruitwys na die 
Middelaar van die nuwe verbond, Jesus Christus, wat 
by uitne mend heid vir sy diens met die Heilige Gees 
bekragtig is.

Numeri 11 berig van ’n tyd in Moses se bediening toe hy 
die las daarvan nie meer kon dra nie. Hy het in absolute 
moedeloosheid met die volk, hul murmurerings voor 
God verkla en God selfs gesmeek om hom te laat sterf, 
omdat hy nie meer kans gesien het om in diens van die 
onvergenoegde volk te staan nie.

God beveel hom toe om sewentig van Israel se oudstes 
te kies, waarna Hy van die Gees wat op Moses was, aan 
hulle sou uitdeel. Moses het sewentig van die oudstes 
laat kom en hulle rondom die tent laat staan (vgl. Núm. 
11:24). God het daarna in ’n wolk neergedaal, met Moses 
gepraat en van dieselfde Gees wat op hom was, op die 
sewentig gelê. En terwyl die Gees op hulle rus, het hulle 
ge pro feteer; maar daarna nie meer nie (Núm. 11:25).

Dan lees ons van hierdie interessante kinkel in die ver haal. 
Eldad en Medad wat in die laer agtergebly het, maar wat 
nie na die tent uitgegaan het nie, het in die kamp ge pro
fe teer. Josua het daarvan te hore gekom en was ui ters 
ontsteld daaroor. Hy het aangeneem dat die gees te like 
krag wat net aan Moses gegee is en wat nou deur die se
wen tig “nageboots” word, ’n opstand aan hulle kant was 
om daardeur vir hulleself mag en gesag in te palm. Hy 
het Moses ernstig gevra om hulle te belet om te profeteer.

Moses se antwoord aan Josua is die sleutel tot ons ver
staan van Pinkster. Hy moet nie jaloers wees dat daar 
nóg sewentig mense is wat ook die Gees ontvang het 
nie – hy moet eerder daaroor juig! Moses se wens was 
dat die Here sy Gees vir die hele volk gee. Hier in hierdie 
gebeure, was Moses se versugting net ’n hoop, ’n gebed, 
’n wens vir die toekoms. Maar Moses se wens sou later 
die profeet Joël se profesie word: 

En daarna sal Ek my Gees uitgiet op alle vlees, 
en julle seuns en julle dogters sal profeteer, julle 
ou mense drome droom, julle jongelinge gesigte 
sien (Joël 2:28). 

Nuwe Testamentiese ontvouing
Die apostoliese interpretasie van die Pinkstergebeure 
(soos beskryf in die Hand. 2) was in die eerste instansie 
dat dit ’n vervulling van die profeet Joël se profesie was. 
Dit is belangrik om die volgende twee sake voor oë te 
hou: Eerstens was dit ’n Joodse fees en Joodse gelowiges 
wat by daardie geleentheid byeen was. Tweedens het ál 
die teenwoordiges die Gees ontvang – dit was nie ’n kwes
sie van “het en het nie” onder die Joodse gelowiges nie.

Dit is so dat die Heilige Gees op Pinkstersondag op 
men se geval het wat gelowig was en nou die doop met 
die Heilige Gees ontvang. Nou mag sommige van ons 
Pinkstervriende hulle op hierdie teksgedeelte beroep en 
meen dat dit normaal is om éérs te glo en dán die doop 
met die Heilige Gees te ontvang, behalwe wanneer na
tuur lik verstaan word dat Pinkster ’n spesiale beteke nis 
binne die heilsgeskiedenis het. Hierdie is nie ’n beskry
wing van wat normaalweg in alle mense se lewens oor 
die eeue heen gebeur nie. Dit beskryf ’n gebeurtenis wat 
van groot belang was in die heilsgeskiedenis, waar God 
sy Gees oor die hele kerk uitstort ter vervulling van die 
profesie van Joël.
________________________________________________________________

1 Uittreksel uit ’n aanbieding tydens die 2013 Strange Fire konferensie. Met 
vergunning van Ligonier Ministries deur die redaksie in Afrikaans vertaal. 
Volledige artikel: www.ligonier.org/posts/undervaluing-pentecost

Die Handelinge van die Apostels se verhaalverloop neig 
om op die “spore” van Jesus se sendingopdrag te ont vou: 
“Gaan en wag in Jerusalem totdat julle krag ont vang; 
dan sal julle my getuies wees.” Waar? “Jerusalem, Ju déa, 
Samaría en tot aan die uiterste van die aarde” (vgl. Hand. 
1:8). Die vroeë kerk se sendingbeweging word dus in 
die boek uiteengesit – van Jerusalem tot by die apos tel 
Paulus se sending aan die nieJoodse wêreld.

Op hierdie stadium in die heilsgeskiedenis, in terme van 
die Jode se verhouding met nieJode, was daar vier ver
skil lende groepe mense waaroor die Bybel besorg was 
be treffende hulle saligheid. Die vier groepe mense waar
oor die boek Handelinge bekommerd was, was die Jode, 
die Godvresendes, die Samaritane en die heidene. Ons 
is bewus van die historiese antagonisme tussen die Jode 
en die Samaritane, alhoewel die Samaritane half Joods 
was. Ons weet van die onderskeid tussen Jood en heiden. 

Die ander groep van belang was die Godvresendes, wat 
oor die algemeen hellenistiese Grieke was wat tot die 
Jood se geloof bekeer is. Hulle het geglo aan die God van 
Is rael en het die leer van Judaïsme omhels, maar hulle 
was nie ten volle ingesluit in die Joodse gemeenskap nie, 
want hulle was nie besny nie. Met die aanbreek van die 
nuwe verbond, ontstaan die vraag dus waar die God
vresen des, die Samaritane en die heidene hierby inpas, 
aange sien die oorspronklike groep bekeerlinge, oor 
die algemeen, uit die Jodedom was? Soos die evangelie 
verder verkondig word en die boek Handelinge daarvan 
vertel, sien ons die uitreik na die Godvresendes, die Sa
ma ritane en die heidene. Inderwaarheid vertel die boek 
Handelinge ons van vier Pinksterervarings. 

Ons lees in Handelinge 8 (v. 14 e.v.) van die Pinkster
er va ring by die Samaritane. Die gemeente in Jerusalem 
het tyding ontvang van die sendingsukses in Samaría 
en hulle het die apostels Petrus en Johannes daarheen 
ge stuur. Daar aangekom moes hulle uitvind dat die ge lo
wige Samaritane met hul bekering wel in die Naam van 
die Here Jesus gedoop is, maar dat hulle nie die Heilige 
Gees ontvang het nie. Die apostels het gebid dat hulle 
die Gees mag ontvang en nadat hulle die hande opgelê 
is, het hulle die Heilige Gees ontvang. Daar was dus ’n 
Pink sterervaring in die kleine by die Samaritane.

In Handelinge 10:4448 lees ons van die apostel Petrus 
se ontmoeting met Cornelius en die Godvresendes. 
Ter wyl Petrus die Woord verkondig, het die Heilige 
Gees op almal wat die Woord gehoor het, geval. En die 

be keer de Jode wat saam met Petrus was, was verbaas dat 
die Heilige Gees ook op die heidene uitgestort is. Pe trus 
se reak sie op hierdie uitsonderlike verskynsel was dat 
die be keer linge ook nou in die Naam van die Here Jesus 
gedoop moet word.

In hoofstuk 11:13 lees ons Petrus se verslag oor die be
kering in Joppe, waar Godvresendes by die aanhoor van 
die evangelie die Heilige Gees ontvang het, net soos dit 
met die gelowige Jode gebeur het. Hierdie is Pinkster
ervaring nommer drie: Deur die doop met die Heilige 
Gees, gee God ook aan die heidene die bekering tot die 
lewe. By die geval van die eerste Pinkster, het al die Jode 
wat bymekaar was, wat gelowig was, die doop met die 
Heilige Gees ontvang. By die geval van die Godvresende 
Samaritane het al die gelowiges wat daar byeen was, die 
doop met die Heilige Gees ontvang.

Die gevolgtrekking deur Petrus en die ander apostels 
oor die Pinksterervaring by Cornelius en die ander God
vresendes, was nie ’n teologie van “het of het nie”, of ’n 
teologie wat “eers” bekering en “dan” bekragtiging deur 
die Heilige Gees (los van mekaar) geleer het nie. Soos 
dit met hulle – die eerste Pinksterervarendes – was, so 
is dit nou met hierdie nieJoodse Godvresendes: 

Hulle is eersteklas Christene, met volle lidmaat
skap en volle burgerskap in die kerk. Nou bestaan 
die kerk nie meer nét uit Jode nie – sy bestaan 
uit Jode én Samaritane én hierdie spesifieke 
heidene, die Godvresendes.

Dit bring ons nou by die kwessie van die nieGod
vre sende heidene, hulle wat ver verwyderd is van die 
ko nin kryk van God, wat in die Ou Testament beskou 
is as onrein: pelgrims, bywoners, onbesnedenes. Oor 
hulle Pinksterervaring lees ons in Handelinge 19 (v. 1 
e.v.). In daardie verhaal sien ons ’n tydsverloop tussen 
die Efésiërs se aanvanklike bekering en hulle doop met 
die Heilige Gees. Maar álmal van hulle wat daardie dag 
teen woordig was, het die Heilige Gees ontvang met die 
oog op hul bediening. Dit word nou vir ons duidelik 
dat al vier groepe mense waaroor die Bybel bekommerd 
was ten opsigte van hulle saligheid, as  ’t ware hul eie 
Pinkster ontvang het. Wat nog duideliker word, is dat 
álle lede van die liggaam van Christus – nie net sommige 
nie – toegerus sou wees vir die bediening met die krag 
en die teenwoordigheid van die Heilige Gees. Ons sien 
dus nou ’n Pinksterervaring in Jerusalem, in Samaría, 
by die Godvresendes en nou by die heidene in Éfese. 

Die waarheid aangaande die universaliteit van die Hei li 
ge Gees se bemagtiging van elke gelowige eindig nie by 
die Efésiërs nie. Die gemeente in Korinthe het ge suk kel 
om die leer oor die Heilige Gees en veral die werking 
van die ga wes van die Gees te verstaan. In sy eerste brief 
aan hier die gemeente, skryf die apostel Paulus dat “hulle” 
deur die doop van een Gees tot een liggaam ver enig is 
– hulle is dus “baie” lede (vgl. 1 Kor. 12:12). Dit is die be
te ke nis van Pinkster: Alle lede is met die Gees bekragtig.

In Efésiërs 2 skryf die apostel Paulus, in die hantering 
van sy lering oor die aard van die Nuwe Testamentiese 
kerk, weer oor die kwessie wat gedreig het om die eerste
eeuse kerk te verdeel: 

Watter plek het die heidene in die liggaam van 
Christus – ook wat betref die Samaritane en die 
God vresendes. Ons weet dat hierdie saak so ern
stig geword het, dat dit die rede vir die saamroep 
van die eers te ekumeniese konsilie van die Nuwe 
Testamentiese kerk was (vgl. Hand. 15). 

In sy brief aan die Efésiërs be gin Paulus om vir ons sy 
leerstelling te verduidelik van wat hy “die verborgenheid” 
noem. Hy gebruik die woord mustērion (μυστήριον) 
en verduidelik dit as ’n ge hei me nis wat eens tot ’n mate 
ver borge was, maar nou dui de lik gemaak en geopenbaar 

word. Die geheimenis is dit: Die verbondsvolk van God 
bestaan nou uit Jood en hei den, Griek, slaaf, vryman, 
man en vrou – al hierdie ver skillende tipes mense. 

Volgens Paulus is die saamkom van mense uit al hierdie 
groepe in die verbondsvolk van God, ’n Trinitariese werk 
(vgl. Efés. 2:1122). Die vervulling en die openbaar ma
king van die verborgenheid van Christus in die heidene, 
die hoop op hulle heerlikheid – dit het alles gebeur met 
die uitstorting van die Gees op Jood, op Samaritaan, op 
Godvresende en op die heiden. 

En dus is my bekommernis met my Pinkstervriende wat 
soveel klem op Pinkster lê, dat hulle eintlik ’n lae siening 
van Pinkster uitstraal, wanneer hulle Pinkster nie sien as 
iets wat ’n uitstorting van God op álle Christene is nie. 
Hulle glo dat alle Christene dit kan hê; hulle glo dat alle 
Christene dit behoort te hê, maar dan werk hulle hard 
om Christene te oortuig, wat hulle glo nie die doop met 
die Heilige Gees ontvang het nie. Hulle ywer is bewon
de renswaardig, maar hulle mis die punt: Élke Christen 
is met die Heilige Gees gedoop; élke Christen is deur 
God bemagtig; élkeen wat weergebore is, hét die Heilige 
Gees ontvang. En elkeen van ons is nie net geroep om 
be trokke te raak by Christus se sendingopdrag nie – ons 
is deur die Heilige Gees bemagtig vir die bediening om 
Chris tus se boodskap na die hele wêreld te bring. LIG IN DUISTERNIS

Die evangelie volgens Lukas handel oor alles wat 
Jesus BEGIN doen en leer het (vgl. Hand. 1:1), wat 

impliseer dat die tweede deel (Handelinge) handel oor 
wat Jesus VOORTGAAN om te doen en te leer. Die boek 
Handelinge handel nie net oor die handelinge van die 
apostels nie, maar ook oor die dade van die opgestane, 
lewende Jesus.

Die noodsaaklikheid om met die  
Heilige Gees gedoop te wees
Handelinge 1 verse 4 en 5 toon aan dat daar ’n ander, 
ui ters belangrike saak is wat die apostels nodig gehad 
het om die mees effektiewe instrumente in die hand van 
die lewende Jesus te wees. Dit was nodig dat hulle met 
die Heilige Gees gedoop word.

En toe Hy nog met hulle saam was, het Hy hulle 
bevel gegee om nie van Jerusalem weg te gaan 
nie, maar om te wag op die belofte van die Vader, 
wat julle, het Hy gesê, van My gehoor het. Want 
Jo hannes het wel met water gedoop, maar julle 
sal met die Heilige Gees gedoop word nie lank ná 
hierdie dae nie (Hand. 1:45).

Johannes die Doper het drie jaar vroeër ’n kort herle
wings beweging onder die Jode gelei en hulle opgeroep 
om hul sonde te bely, vergifnis te ontvang en om gedoop 
te word as ’n teken van hulle nuwe verhouding met God 
(vgl. Lk. 3:3). Johannes het dit egter duidelik gemaak dat 
die Messias spoedig sou kom en mense nie net met water 
sou doop nie, maar met die Heilige Gees (vgl. Lk. 3:16).

Wat Jesus dus in Handelinge 1:5 sê, is: “Dit is wat binne 
’n paar dae gaan gebeur – julle sal met die Heilige Gees 
gedoop word. Johannes het julle in water gedoop; Ek 
gaan julle in die Heilige Gees doop. Johannes het julle 
met water deurdrenk; Ek gaan julle met die Heilige Gees 
deurdrenk. Dit is die vierde ding wat julle nodig het om 
vir My effektiewe instrumente in die wêreld te wees. Dit 
is nodig dat julle met die Heilige Gees gedoop word.”

Wat was hierdie doop met die Heilige Gees? Wat was 
dit wat hulle nodig gehad het en wat het hulle ontvang 
toe dit gebeur het?

Wat het op Pinksterdag gebeur?
Kom ons begin deur te kyk wat gebeur toe hierdie dag 
aangebreek het. In Handelinge 2:14 lees ons daarvan:

En toe die dag van die pinksterfees aangebreek 
het, was hulle almal eendragtig bymekaar. En 
daar kom skielik uit die hemel ’n geluid soos van 
’n ge weldige rukwind, en dit het die hele huis gevul 
waar hulle gesit het. Toe is deur hulle tonge gesien 
soos van vuur, wat hulleself verdeel en op elkeen 
van hulle gaan sit. En hulle is almal vervul met 
die Heilige Gees en het begin spreek in ander tale, 
soos die Gees aan hulle gegee het om uit te spreek.

Vervul met die Gees
Wanneer die doop met die Gees kom, is dit dus soos ’n 
magtige wind wat opsteek en die hele huis met sy geluid 
vul. Die uitwerking op die dissipels was dat hulle met die 
Gees vervul is (vgl. v. 4). Tonge van vuur het op elkeen 
van hulle gaan sit en hulle het in tale wat hulle nie geken 
het nie, begin praat.

Vers 11 vertel vir ons dat hulle gesê het: ons hoor hulle in 
ons eie taal oor die groot dade van God spreek. Toe hulle 
dus vervul was, het ’n oorweldigende besef van God 
se grootheid en ’n verwondering oor sy werke in hulle 
wortelgeskiet. Die Gees het hulle gevul met sy eie sie
ning van God en sy eie liefde vir God en sy eie profetiese 
woorde van aanbidding.

Petrus se verduideliking
Toe Petrus verduidelik wat gedurende die doop met die 
Heilige Gees gebeur, sê hy in verse 1617: Maar dit is 
wat deur die profeet Joël gespreek is: En in die laaste dae, 
spreek God, sal Ek van my Gees uitstort op alle vlees, en 
julle seuns en julle dogters sal profeteer ...

Julle sal met die Heilige Gees 
gedoop word1

John Piper

Wat Jesus dus in Handelinge 1:4 bedoel wanneer Hy sê 
dat hulle op die belofte van die Vader moet wag, is: “Wag 
totdat die belofte van Joël 2 vervul is.” Die belofte van 
die Vader is dít wat nou deur die dissipels beleef word. 
Dit word in Handelinge 2:3233 bevestig. Petrus gaan 
voort om in sy preek te interpreteer wat gebeur en sê:

Hierdie Jesus het God opgewek, waarvan ons al
mal getuies is. Nadat Hy dan deur die regterhand 
van God verhoog is en van die Vader die belofte 
van die Heilige Gees ontvang het, het Hy dít uit
gestort, wat julle nou sien en hoor.

Ons sien hier dat Jesus besig is met die taak om sy dis
sipels te doop met die Heilige Gees. Hy vaar op na die 
hemel. Hy ontvang van die Vader wat Hy beloof het. En 
Hy giet uit wat die Jode sien en tydens Pinkster hoor: die 
ruisende wind, die tonge van vuur, die spreek in ander 
tale, die profetiese aanbidding en die verheerliking.

Wat is die wese van die doop met die Gees?
Wat is die kern daarvan om met die Heilige Gees gedoop 
te word? Is dit die geluid van wind, die tonge van vuur, 
die ander tale, die woorde van aanbidding, die profesieë 
en drome en gesigte? Kan ons uitkom by die wese van 
wat dit beteken om met die Heilige Gees gedoop te word, 
of sluit dit al hierdie dinge in?

Ons kan by die wese uitkom deur eerstens te sê wat dit 
nié is nie. Ek dink dat om gedoop te wees met die Heilige 
Gees (soos Lukas dit bedoel), nie dieselfde is as om we
der gebore te word of met Christus verenig te word deur 
die werking van die Heilige Gees nie. Met ander woorde, 
ek dink nie dat dít waarvan Paulus in 1 Korinthiërs 12:13 
praat, dieselfde is as wat hier in Handelinge gebeur nie.

Paulus sê: Want ons is almal ook deur een Gees gedoop tot 
een liggaam, of ons Jode of Grieke is, slawe of vrymanne 
... (1 Kor. 12:13). Die konteks wys dat hy verwys na die 
werk van die soewereine Gees wat alle gelowiges met 
Christus verenig. Dit is in werklikheid dieselfde as die 
werking by beke ring. Wanneer jy wedergebore word 
en jy jou geloof in Christus vestig, verenig die Gees van 
God jou met Chris tus, sodat jy deel van sy liggaam en 
mede erfgenaam met Hom van die ewige lewe word.

Ek het gewoonlik net aangeneem dat Paulus en Lukas 
van dieselfde saak praat wanneer hulle die woord “doop” 
met die Heilige Gees verbind – met ander woorde dat 
die doop deur die Gees in 1 Korinthiërs 12:13 en die 

doop met die Heilige Gees in Handelinge 2 dieselfde 
is. Talle baie bekwame studente en geleerdes maak die
selfde afleiding. Die siening wat ek nou gaan weergee, 
is nie die enigste konvensionele een nie en dit is ook 
nie noodsaaklik om daarmee saam te stem om deel van 
hierdie groepering te wees nie. Dit is egter die standpunt 
waarvan ek toenemend oortuig is dat dit korrek is en 
waaraan daar ’n dringende behoefte in die kerk bestaan.

Die ontvangs van buitengewone  
krag vir die bediening
Ons probeer die vraag beantwoord wat die hart of die 
wese daarvan is om met die Heilige Gees gedoop te wees. 
Ek het gesê dat ek NIE dink die wese is die wederge
boorte of bekering of om met die liggaam van Christus 
verenig te word nie. Wat is dit dan? En waarom dink ek 
nie dit is dieselfde as waarvan Paulus in 1 Korinthiërs 
12:13 praat nie?

Ek dink die wese daarvan is wanneer iemand wat reeds 
’n gelowige is, buitengewone geestelike krag vir ’n Chris
tusverheerlikende bediening ontvang. 

Jesus se fokus op “om met krag beklee te wees” 
Kom ons begin eerstens by Lukas 24:49. Hou in gedagte 
wanneer ons daarna kyk, dat Jesus in Handelinge 1:4 
gesê het dat hulle nie van Jerusalem af moet weggaan 
nie, maar moet wag op die belofte van die Vader – die 
doop met die Heilige Gees.

Nou sê Jesus in Lukas 24:49 in werklikheid dieselfde 
ding: En kyk, Ek stuur die belofte van my Vader op julle. 
Maar julle moet in die stad Jerusalem bly totdat julle 
toegerus is met krag uit die hoogte. Wat hier belangrik 
is om raak te sien, is dit waarop Jesus fokus: van al die 
dinge waarop Hy kan fokus by die doop met die Gees, 
is dit om met krag toegerus te word. Dit is dus die eerste 
aanduiding dat die doop met die Heilige Gees, ’n saak 
van toerusting is. Hy het hulle in Lukas 24:47 beveel 
om vir al die nasies te preek. Die stelling van vers 49 is 
dat ons dit nie met groot sukses kan doen nie, tensy ons 
toegerus is met krag wat van God af kom – dit is, tensy 
ons gedoop is met die Heilige Gees.

Voorgestel as krag vir getuienis
Die tweede aanduiding dat hiérdie die wese daarvan is 
om met die Heilige Gees gedoop te wees, vind ons in 
________________________________________________________________

1 In Afrikaans vertaal deur ds. Adri van Staden. Oorspronklik:  
www.bit.ly/3qEZ5s3

Han delinge 1:68. Pas nadat Jesus sê dat hulle met die 
Gees gedoop sal word (v. 5), sê die dissipels: 

Here, gaan U in hierdie tyd die koninkryk vir Is
rael weer oprig? En Hy antwoord hulle: Dit kom 
julle nie toe om die tye of geleenthede te weet wat 
die Vader deur sy eie mag bepaal het nie; maar 
julle sal krag ontvang wanneer die Heilige Gees 
oor julle kom, en julle sal my getuies wees. 

Hier word die doop met die Gees as iets wat “oor julle 
kom”, wat krag sal gee vir getuienis, gesien. Dit is der
halwe die tweede heenwysing na toerusting met krag as 
die hart van die doop met die Gees.

Kwessies van wedergeboorte/ 
bekering nie ter sprake nie
Neem kennis dat geeneen van hierdie tekste sugge reer 
dat wedergeboorte of bekering of verbintenis met Chris
tus by die doop met die Gees gebeur nie. Daar is goeie 
redes om te glo dat hierdie dissipels reeds wedergebore 
en bekeerd was en dat die Heilige Gees reeds in hulle 
gewoon het (vgl. Joh. 3:10; 15:3; Rom. 8:9; Joh. 3:5). Selfs 
nog belangriker as dit, is die feit dat die kwessie van 
wedergeboorte en bekering van die dissipels eenvoudig 
nie ter sprake is in Handelinge 1 en 2 nie.

Jesus sê nie “Wag in Jerusalem totdat julle weergebore of 
bekeerd of deelgemaak is van die liggaam van Christus” 
nie. Hy sê: “Wag totdat julle met krag toegerus is”. Hy sê 
nie “Julle sal lidmaatskap van die liggaam van Christus 
ontvang wanneer die Heilige Gees oor julle gekom het” 
nie. Hy sê: “Julle sal krag ontvang wanneer die Heilige 
Gees oor julle kom.”

Neem verder in die derde plek kennis dat Petrus fokus 
op die belofte van Joël 2 wanneer hy verduidelik watter 
belofte van die Vader in die doop met die Gees vervul 
word. Daar is beloftes wat die belofte dat die Gees nuwe 
lewe bring, beklemtoon (bv. Eség. 11:19; 36:2627). Dit 
is egter nie waarop Petrus of Lukas fokus nie. Petrus sê 
die doop met die Heilige Gees is ’n vervulling van Joël 2; 
en wat Joël 2 eksplisiet beloof, is nie wedergeboorte of 
bekering of lidmaatskap van die liggaam van Christus 
nie, maar nuwe krag om te profeteer. 

En daarna sal Ek my Gees uitgiet op alle vlees, en 
julle seuns en julle dogters sal profeteer, julle ou 
men se drome droom, julle jongelinge gesigte sien 
(Joél 2:28).

Beskryf as vervulling met die Heilige Gees
Die vierde en finale rede wat ek vandag gee om die doop 
met die Gees as ’n besondere bekragtiging vir die be die
ning te sien, is dat dit beskryf word as VERVUL LING 
met die Heilige Gees en die idee van vervulling is byna 
altyd in Handelinge geassosieer met hierdie buiten ge
wo ne krag om te getuig. Let op wat Lukas sê wanneer 
die doop met die Gees plaasvind in Handelinge 2:4: En 
hulle is almal vervul met die Heilige Gees. Die gevolg 
van daardie vervulling was ’n kragtige en selfs wonder
baar like getuienis van die waarheid van Christus wat 
daar toe gelei het dat 3 000 mense tot bekering gekom 
het (vgl. Hand. 2:41).

• In Handelinge 4:8 is Petrus weer vervul met die 
Hei lige Gees en hy spreek met soveel krag dat die 
Joodse leiers verbaas was oor sy vrymoedigheid, 
ten spyte daarvan dat hy relatief ongeleerd was (vgl. 
Hand. 4:13).

• In Handelinge 4:31 was ander dissipels besig om te 
bid toe die plek waarin hulle was, geskud het en hulle 
met die Heilige Gees vervul is. Die uitwerking van 
hul vervulling was dat hulle die Woord van God met 
buitengewone vrymoedigheid en Christusverheer
likende krag verkondig het.

• In Handelinge 6 ontmoet ons vir Stéfanus wat vol van 
geloof en van die Heilige Gees was (v. 5). Lukas vertel 
vir ons in vers 8 dat hy as gevolg daarvan vol krag was 
en wonders en tekens onder die mense gedoen het, 
maar veral in vers 10 dat die leiers sy wysheid en die 
Gees waardeur hy gespreek het, nie kon weerstaan 
nie. Sy vervuldheid het vir hom buitengewone krag 
vir ’n Christusverheerlikende getuienis gegee.

• In Handelinge 9:17 is Paulus tydens sy bekering met 
die Heilige Gees vervul en die gevolg was dat hy met 
soveel buitengewone krag gespreek het, dat die Jode 
van Damaskus verward was (9:22).

• In Handelinge 11:24 was Bárnabas vol van die Heilige 
Gees en geloof en die gevolg wat Lukas noem, was 
dat “’n aansienlike skare aan die Here toegebring is” 
(soos tydens Pinkster).

• In Handelinge 13:9 was Paulus met die Heilige Gees 
vervul terwyl hy met Élimas die towenaar gepraat het 
en God het aan hom buitengewone krag gegee om 
Élimas vir ’n tyd lank blind te maak (13:11). 

Gevolgtrekking
Om met die Heilige Gees gedoop te wees, is wanneer 
’n gelowige in Jesus Christus buitengewone krag vir ’n 
Christusverheerlikende bediening ontvang.

Vervolg op bl. 27

Ds. Ken Myburgh  
(30091960 tot 20052021)  
Kenneth (Ken) Myburgh het in sy 
lewe baie struikelblokke oorwin. 
Hy het ’n sterk begeerte gehad om 
predikant te wees – ’n hoë roeping 
waarvan hy altyd bewus was. Telke
male het deure vir hom toe gegaan 
en moes hy eers ander draaie in 
die lewe stap. Hy is in 2001 as 
predikant bevestig – ’n lewens lange 
droom wat bewaarheid is.

Ken Myburgh is op 30 September 
1960 in SomersetOos (OosKaap) 
gebore. Kort ná sy geboorte, is hy 
per trein saam met sy ouers na 
Boksburg, waar hy grootgeword 
het. Sy ma het altyd spottend 
gesê dat Ken op die trein gebore 
is en vandaar het hy die bynaam 
“Trokkie” gekry. 

Hy begin sy skoolloopbaan by 
Kleinspan Laerskool in Boksburg, 
wat op daardie stadium die enigste 
Afrikaanse laerskool was en skuif 
vanaf st. 1 na laerskool JM Louw, 
waar hy in standerd 4 ’n prefek was 
en in standerd 5 hoofseun. Hy is 
ook aangewys as DUXleerling. 
Hy matrikuleer in 1978 aan die 
Hoërskool Voortrekker (Boksburg). 
Vanaf standerd 8 tot matriek het hy 
vir die eerste rugbyspan gespeel. In 
matriek het hy op die leerlingraad 
as hoofseun gedien en is ook as 
DUXleerling aangewys. 

Ná matriek het hy sy twee jaar 
diensplig by die Infanterieskool in 
Oudshoorn begin en is in sy tweede 
jaar na Katima Mililo (Namibië) 
waar hy sy eggenote, Maggie, 
ontmoet het wat op daardie stadium 

’n onderwyseres by die laerskool 
was. Ken en Maggie tree in die 
huwelik en word met drie kinders 
geseën: Kenny, Jean en Michelle. 

Nadat hy sy diensplig voltooi het, 
het hy by die Randse Afrikaanse 
Universiteit (RAU) ingeskryf en 
met sy teologiese studies begin. 
As gevolg van finansiële druk, kon 
hy egter nie sy teologiese studies 
voltooi nie en skakel toe oor na en 
voltooi sy Hoër Onderwys Diploma 
(HOD). Hy het by die Hoër 
Tegniese Skool Springs onderwys 
gegee en deeltyds ’n meestersgraad 
in Semitiese Tale (Hebreeus) behaal. 

In 1998 begin hy met voltydse 
studie aan die Afrikaanse 
Protestantse Akademie en behaal 
in 2000 sy B.Thgraad. Hy word 
op 21 November 2000 in die AP 
Kerk as proponent gelegitimeer 
en aanvaar sy eerste beroep na die 
AP Kerk Hoëveldrif, waar hy op 
10 Desember 2000 as predikant 
bevestig word. Hy bedien verder 
ook die volgende gemeentes: 
AP Kerk Vrede (27 Julie 2001 – 
30 September 2011); AP Kerke 
Hennenman/Welkom (7 Oktober 
2011 – 28 Augustus 2016) asook 
die AP Kerk Vryburg (3 September 
2016 – 20 Mei 2021). 

Ds. Ken se eggenote, Maggie, is 
die oggend van 15 Desember 2012 
skielik oorlede.  Ná die afsterwe 
van sy eggenote in Hennenman, 
ontmoet ds. Ken en Ciska van der 
Walt mekaar en word op 29 Maart 
2014 in die huwelik bevestig. 

Ds. Ken Myburgh was ’n 
gesinsman, ’n Godsman en ’n 
kerkman. Hy het ’n hart vir 
mense gehad en was in alles wat 
hy gedoen het gedetermineerd 
en doelgerig. Hoewel hy talle 
terugslae in die lewe gehad het en 
met tye regtig baie swaar gekry 
het, het hy altyd geweet dat sy hulp 
van die Here is en dat Hy hom 
nooit sal begewe of verlaat nie! Hy 
het ’n fyn sin vir humor gehad en 
elkeen wat hom geken het, sal sy 
kenmerkende, uitdiemaaguitlag 
onthou – hy kon werklik lekker lag! 
Hy was ook lief vir sport, waarvan 
’n versameling van verskillende 
rubytruie wat hy die laaste paar 
jaar versamel het, getuig. Om saam 
met sy gesin, familie en vriende te 
kuier, was altyd ’n hoogtepunt en 
dan is daar vleis gebraai, met pap 
en sous (hy was nie ’n man wat van 
slaai gehou het nie)!

Ds. Ken Myburgh het ’n groot 
leemte gelaat by elkeen wat hom 
geken en deel van sy lewe was. 
Ons sal vir nog baie jare mooi 
herinneringe koester van ’n 
kosbare mens wat diep spore getrap 
het in die lewe van elkeen wat sy 
lewenspad met hom gedeel het! 

Ds. Lee Greyling

HULDEBLYK

LIG IN DUISTERNIS

Die gereformeerde siening is oorwegend dat die doop 
met die Heili ge Gees en die wedergeboorte dieselfde is 
en Christus se teen woordigheid word aan die werk van 
die Gees, wat sigbaar word in gelowiges se woorde en 
dade, ver bind. Wat maak ek nou met die gawes van die 
Gees, soos ge noem in 1 Korinthiërs 12:2831? Kan dit 
wees dat som mige be weer dat hulle die gawes van by
voor beeld ge sond making en tale ontvang het, maar dit 
nie nood wen dig het nie? Kan gelowiges vals gawes van 
ware gawes onderskei?

Hoe lyk ware gawes?
Van die gawes van die Gees wat in die Bybel genoem 
word, is genadegawes van gesondmaking, spreek in tale 
en profesie (vgl. 1 Kor. 12:28, 30). Om te kan onderskei 
tus sen ware en vals gawes, is dit nodig om te weet hoe 
die ware gawes lyk en waarvoor dit bedoel is. Die gawes 
is immers deur God gegee en nie deur mense nie. Dit 
moet dus gebruik word tot eer van God en dien tot op
bou van medegelowiges. Paulus skryf in 1 Ko rinthiërs 
14:13 oor profesie en roep die gemeente op om die gawe 
van profesie na te jaag tot opbou van die gemeente en 
tot eer van God (vgl. 1 Kor. 14:25). Sy vermaning oor 
spreek in tale, wat nie deur ander verstaan kan word 
nie, wys na hierdie gebrek aan opbou van die gemeente. 
Gebruik liewer bekende woorde en help almal, veral 
die ongelowige wat Christus moet leer ken (vgl. 1 Kor. 
14:2325). Toets ware gawes aan twee beginsels: (a) Word 
God verheerlik in die wyse waarop die gawe aangewend 
word en (b) word die gemeenskap van die gelowiges 
deur die gawes opgebou?

Geloofsgenesings
Genesing is vir elke mens belangrik. Wanneer die dokter 
vir jou sê dat daar medies gesproke niks meer vir jou 

gedoen kan word nie, bring dit baie beproewing mee. 
Dit is ook nie vreemd om te sien dat mense elke halmpie 
van hoop aangryp nie. Dit kom dikwels in die vorm van 
’n uitnodiging na geloofsgenesingsdienste of selfs net 
gebed by ’n geloofsgeneser. Die Amerikaanse evangelis , 
Justin Peters, het breedvoerig navorsing gedoen oor die 
voorkoms van genesings by dienste wat juis vir hierdie 
doel gehou word. Daar is geen twyfel dat God kan ge
nees nie, maar vir baie van die genesings waarop daar 
aan spraak gemaak word, kan die bewyse van organiese 
ge ne sing nie gelewer word nie. Organiese genesing is 
’n genesing van ’n siekte waaraan die persoon vooraf 
werk lik siek was en ná die tyd van daardie toestand ge  
nees is en wat gedokumenteer is. Die toestand het ook 
nie binne ’n paar dae weer teruggekeer nie. Peters kom 
tot die gevolgtrekking dat die Here waarskynlik die 
voor spoeds predikers se skouspel en soeke na geld af
wys, aangesien dit nie tot sy eer strek nie. Die klem word 
dikwels eerder op die eer van mense geplaas, soos die 
geloofsgeneser, as op God wat genees. 

God laat Homself nie versoek om op bevel van die ge
loofs geneser te genees nie. Dit strook met Christus se 
ant woord op die versoeking van Satan in Mattheüs 4:7. 
Elke gelowige word opgeroep om vir siekes voorbidding 
te doen. Die ouderling word in die besonder hierby be
trek (vgl. Jak. 5:14). In hierdie opsig word elkeen op ge
roep om te besef dat die gebed van die gelowige werk lik 
kragtig is. Genesing is egter nie in die hand van hom 
wat bid nie, maar in die hand van God wat genees wie 
Hy wil. Elke gelowige word opnuut herinner aan die be
lang rikheid om die wil van die Here in genesing te soek 
en nie toe te gee aan mense wat beweer dat hulle kan 
genees nie. Slegs God genees deur sy wil en gesondheid 
is ’n genadegawe uit die hand van God.

Die gawes van die Gees: 
Hoe onderskei ek vals gawes van ware gawes?
Ds. Francois de Bruin

Die gawes van die Gees word verbind aan die Heilige Gees se teenwoordigheid by die gelowige. Dit bring ver-
war ring mee wanneer die Christelike kerk in haar verskillende tradisies oor die saak begin praat. Die gerefor-
meer de tradisie verskil van die Pinksterkerke ten opsigte van die leer oor die doop met die Heilige Gees. 

Spreek in tale
Die verskynsel van tale word deur sommige aan die 
doop met die Heilige Gees verbind en is, volgens hulle, 
die sig baarwording daarvan. Die pinkstertradisie maak 
’n sterk saak vir bogenoemde stelling uit. Die saak word 
so sterk gedryf dat sommige selfs gelowiges se geloof in 
twyfel sou trek indien hulle nie die gawe van tale het 
nie. Hierdie “bekende taal” is volgens hulle ’n geestelike 
taal wat niemand kan verstaan nie. Daar word verwys 
na 1 Korinthiërs 14, waar genoem word van die taal 
wat on ver staanbaar is. Die aksent wat hieraan verleen 
word, is egter nie in lyn met die Skrif se doel met die 
ta le nie. Paulus skryf dat die taal wel onverstaanbaar is, 
maar dat die een wat die gawe ontvang het, sal bid om 
dit ook te kan uitlê (vgl. 1 Kor. 14:13). Die mense wat 
be weer dat hul le hierdie gawe besit, propageer ook dat 
alle mense die gawe het, maar dit net moet ontwikkel. 
Videoopnames van metodes wat gevolg kan word om 
hierdie “tale” te kan praat, word op die internet ge plaas. 
Telkens word dit aangemoedig, sodat elkeen “vry
moe digheid” sal kry om dit met “selfvertroue” te kan 
praat. Dit gaan dus oor skoling en inoefening en kom  
nie natuurlik nie. 

Telkens word die onverstaanbaarheid daarvan vir die 
spre ker beklemtoon. Die spreker hoef egter nooit te 
weet wat gesê word nie. Hieroor moet nagedink word: 
Waar om moet die taal voor mense gepraat word, terwyl 
nie mand dit verstaan nie? In 1 Korinthiërs 14 word die 
ge bruik van tale en die saak van profesie gekombineer. 
Die klem word gelê op die nutteloosheid van profesie 
wan neer niemand dit verstaan nie. Wanneer iemand 
be lang rike inligting deel en niemand dit verstaan nie, 
hoe sal die mensdom daarop kan reageer of die gemeente 
daar deur opgebou word? Paulus roep die gemeente in 
1 Korinthiërs 14 op om te verstaan dat die taal uitgelê 

moet word, sodat elkeen opgebou kan word deur God 
wat sy gawes aan die mens gee. Gee dus aandag aan die 
hedendaagse motief vir die spreek in tale. Word God 
verheerlik en die gemeente daardeur opgebou?

Profesie
Die saak van profesie is gedeeltelik onder die tale han
teer, maar die gawe van profesie moet wel kortliks ver der 
aangeraak word. In die kerk van Christus dien die leraar 
in die profetiese amp. Dit beteken dat die Woord van 
God verkondig sal word in die lig van die ou profetiese 
for mule: “So spreek die Here.” Die Christelike kerk word 
oorval deur predikers wat “openbaringe” ontvang, wat 
nie met die Skrif ooreenstem nie. Hierdie “openbaringe” 
word as gesagvolle woord van God, op dieselfde vlak as 
die Bybel, oorgedra. Die gelowige word opgeroep om 
te waak oor vals profete en hulle te toets op grond van 
die inhoud van die Bybel, die enigste Woord van God. 

Die wêreld van sosiale en openbare media het die bood
skap van die Bybel, en natuurlik baie ander stemme wat 
daaroor praat, tot in die binnekamer gebring. Vanuit 
ver skil lende oorde word gelowiges met inligting oor die 
gawes van die Gees gekonfronteer. 

Elkeen word opgeroep om opnuut weer in die 
Skrif te delf om daardeur toegerus te word, sodat 
ons nie meer kinders sou wees nie wat soos gol we 
ge slinger en heen en weer gedryf word deur el ke 
wind van lering, deur die bedrieëry van die men
se, deur sluheid om listiglik tot dwaling te bring 
(Efés. 4:14).

Waak teen dwaalleraars en waak teen die eersoeke van 
mense. Soek God se eer in alles en beywer jou vir die op 
bou van die kerk van Christus. LIG IN DUISTERNIS

• Dit is waar, omdat Lukas sê dat om met die Gees 
ge doop te wees, beteken om met die Gees vervul te 
wees, en om met die Gees vervul te wees is altyd met 
die oog op buitengewone krag in die bediening.

• Dit is waar, want Lukas sê dat om met die Gees ge doop 
te wees, ’n vervulling is van die belofte van Joël 2, 
wat ’n oplewing van profetiese krag onder God se  
mense beloof.

• Dit is waar, want Lukas beskryf om met die Gees ge
doop te wees as om krag te ontvang vir getuienis wan
neer die Heilige Gees oor jou kom (vgl. Hand. 1:8).

• Dit is waar, omdat Lukas sê dat om met die Gees ge
doop te wees, is om met krag uit die hoogte toegerus 
te wees, sodat die boodskap van Christus met sukses 
na al die nasies van die wêreld geneem kan word (vgl. 
Lk. 24:49).

Vervolg vanaf bl. 24

Julle sal met die Heilige Gees gedoop word

LIG IN DUISTERNIS

Collin Hansen: Jy was nie 
die eerste familielid om die 
“familiebesigheid” te kritiseer 
nie. Jou ouma was baie krities 
jeens jou oom Benny se werk. 
Hoe is daar op haar en ander 
familielede se kritiek gereageer?

Costi Hinn: Sy sou in haar 
gebroke Engels – ons is van 
MiddeOosterse afkoms – hom 
en ander familielede ernstig 
beskuldig van “valsheid” en 
“hebsug”. Ons sou almal dan 
die erns van haar waarskuwing 
aflag en korswel dat sy ons oom 
hierdie keer tot inkeer geroskam 
het. Oom Benny het haar dan 
gepaai deur haar beskuldigings 
te erken, maar in dieselfde asem 
gesê dat hy versigtig is, dat hy dit 
nie weer sal doen nie en dat hulle 
almal nog besig is om te leer. Ons 
ander sou dan ook gesus wees 
deur sy paaiery en alles sou soos 
voorheen voortgaan. 

’n Ander familiekwessie het 
rondom een van my tannies 
ontstaan – ’n Godvresende 
Christenvrou. Sy het reeds 

gedurende die negentigs haar 
siening oor oom Benny en die 
“familiebesigheid” se praktyke 
in geen onsekere taal gestel. Toe 
sy later artritis ontwikkel, het die 
familie haar “bittere aanval op 
die gesalfde van die Here” as rede 
daarvoor aangevoer: God straf jou 
met artritis as jy sy gesalfde laster. 
Ons moes ernstig bid dat die Here 
haar en haar bitter hart genees, 
omdat sy teen die Here se gesalfde 
durf spreek het!

Hansen: ’n Saak wat vir 
my uitstaan is dat die 
voorspoedsteologie vergelyk 

word met ’n Ponzi-skema. Dit 
werk net omdat die rykes op 
die verhoog betaal word deur 
bedriegde skares daar onder. Is 
dit ’n billike beskrywing?

Hinn: Ja, ek sou so sê. Die twee 
grootste “produkte” is vals hoop 
en vrees. Terwyl jy hoop op jou 
wonderwerk, kan jy met jou vrees 
skuil onder die beskermende 
sambreel van God se gesalfde– en 
natuurlik daarvoor betaal. So, die 
Ponziskema werk altyd: Of jy 
nou wag vir ’n wonderwerk of net 
“beskerm” wil word terwyl jy wag 
– jy moet opdok!

ONDERHOUD

Collin Hansen in gesprek met Costi Hinn  
oor die mees onchristelike dwaling vandag1 

Vir Costi Hinn is die voorspoedsteologie gelyk aan “familiebesigheid”. Vir jare het hy vir sy pa en sy bekende oom 
Benny, een van die mees berugte “verkoopsmanne” van die wêreldwye voorspoedsteologie, gewerk. Costi se inkeer 
was egter dramaties en hy vertel daarvan en skryf ook oor sy aanvanklike siening in sy nuwe boek God, Greed, and 
the Prosperity Gospel: How Truth Overwhelms a Life Built on Lies. Costi draai nie doekies om oor sy doel met die 
boek nie: “Ek wil hê mense moet sien dat die voorspoedsteologie verdoemend en afbrekend is; dat dit armes uitbuit 
en die lewens van sommige van die wêreld se mees kwesbare mense verwoes.” Hy beskryf die voorspoedsteologie 
as waarskynlik die mees haatlike en afbrekende dwaalleer wat die kerk vandag teister en sê dat al die paaie wat 
die voorspoedsteologie baan, na die hel lei.

Collin Hansen Costi Hinn

28  DIE BOODSKAPPER



Hansen: Waarom verstaan 
mense nie dat die een op die 
verhoog se sukses nét te danke is 
aan die een daar onder wat die 
geld laat inrol nie? En waarom is 
daar nie nóg sulke suksesverhale 
daar buite nie?

Hinn: Ek dink aan 2 Timótheüs 
3:13 waar die apostel sê: Maar 
goddelose mense en bedrieërs al 
voortgaan van kwaad tot erger, 
hulle wat verlei en verlei word. Ek 
dink daar is mense in ander lande 
en stede wat mislei word, want 
hulle is onkundig en dan word 
hulle oorrompel. Al wat hulle 
raaksien is ’n beroemde, bekende, 
ryk prediker wat die “Amerikaanse 
ideaal” (American dream) leef en 
wat hulle uitlok met “kyk na my 
lewe, jy kan dit ook hê!” Hierdie 
groep mense het geen rede om 
anders te glo nie en gryp dan maar 
die wortel voor die neus, want 
“ons het dit regtig nodig!” 

Dan is daar dié mense wat die 
“kyk na my lewe, jy kan dit ook 
hê!” nie regtig nodig het nie,  
maar steeds toelaat dat hulle 
bedrieg word. Alhoewel hulle nog 
nie die ware evangelie gehoor 
het nie, verstaan hulle báie goed 
waarmee hulle besig is. Dit is húlle 
wat vergelyk word met Paulus se 
woorde aan Timótheüs waar hy sê: 

... want daar sal ’n tyd wees 
wanneer hulle die gesonde 

leer nie sal verdra nie, maar, 
omdat hulle in hul gehoor 

gestreel wil wees, vir hulle ’n 
menigte leraars sal versamel 

volgens hulle eie begeerlikhede 
(2 Tim. 4:3). 

Ongelukkig is dit ook so dat die 
voorspoedsteologie ons almal se 

lewens op een of ander manier 
binnesypel, want ’n “troosvolle” 
boodskap wat sê “jy gaan seëninge 
ontvang en jou kinders gaan nie 
kanker opdoen nie en niemand 
gaan siek word nie” lê ons almal 
baie na aan die hart. 

Hansen: Wat was jou eerste 
vermoede dat daar ’n slang in die 
“familiebesigheid” se gras was?

Hinn: Gedurende ons 
grootwordjare het die media ons 
doen en late met valkoë dopgehou 
en dan uitvoerig aan die groot klok 
gehang: geen gedokumenteerde 
genesings nie, geldskandale, 
misleidings, vals aansprake, 
ensovoorts. Ook onderhoude 
wat met Christene gevoer is, het 
verhale van gebrokenheid en 
seerkry en pyn vertel. Ons het 
daarna gekyk en vrae daaroor 
begin vra, maar ons monde is 
vinnig toegestop met antwoorde 
soos: “Kyk wie is ons aanvallers; 
kyk hoe probeer die duiwel ons 
vernietig!” Die selfregverdiging 
het voortgegaan: “Hierdie is 
dieselfde vervolging as wat Paulus, 
Jesus, die apostels en baie ander 
deur die eeue moes ly. Óns is 
ook in die lang ry van getroue 
verkondigers van die waarheid en 
Satan probeer ook óns koninkryk 
tot ’n val bring!” Oor groeperings 
soos die Christelikgereformeerdes 
en Baptiste het my pa veel te sê 
gehad: “Hulle glo nie soos ons nie; 
hulle het nie genoeg geloof nie; 
dit is dooie kerke; hulle weet nie 
regtig waarvan hulle praat nie. Die 
Gereformeerdes en die Baptiste is 
dieselfde – hulle ken een of ander 
Bybel, maar hulle het geen krag, 
geen gees nie.” 

Ek het bly worstel met al hierdie 
vrae en die Here was besig om 

daarmee in my te werk ... Hy 
het mense in my lewe – my 
voetbalafrigter by die Dallas 
Baptiste Universiteit, my vrou 
en ’n pastoor – gebruik om my 
siening oor die Hinnteologie 
te verander. 

So gebruik die Here verskillende 
getroue pastore om mense links 
en regs te red. Maar dan moet 
daar eerlik met die waarheid van 
die Bybel omgegaan word. Ons 
weet almal dat daar moeilike 
gedeeltes in die Bybel is. So kan 
’n vers oor lyding byvoorbeeld 
nie na persoonlike voorkeur 
verstaan word nie – dit ís wat dit 
sê. Johannes 10:10 wat sê: Ek het 
gekom, dat hulle lewe en oorvloed 
kan hê, beteken nié dat naas die 
Bybel, jy ook ’n “Beemer” en ’n 
Bentley moet hê nie – dit werk nie 
so nie. Soos wat ek die Bybel eerlik 
en sonder bybedoelings begin lees 
en glo het, het die Here my vals 
geloofsoortuigings weggeneem 
en my gered. 

Hansen: Dit sluit aan by wat 
Jesus ook verkondig het, dat 
die enigste manier om jou lewe 
te vind, is om dit te verloor – 
ter wille van Christus en die 
evangelie. Soos jy gesê het, is 
gedeeltes oor menslike lyding 
konsekwent dwarsdeur die Skrif; 
dit kan nie duideliker wees in die 
voorbeeld van Jesus self nie. Hoe 
verduidelik voorspoedspredikers 
dan hierdie Bybelgedeeltes en 
ander, wat hul eie oortuigings 
lynreg weerspreek?

Hinn: Op jou vraag gaan ek 
’n meervoudige antwoord 
gee. Eerstens vermy hulle vrae 
en antwoorde oor daardie 
_________________________________________

1 bit.ly/3r54clo

Bybelgedeeltes, of sommer die 
gedeeltes self ook.

Tweedens verdraai hulle daardie 
gedeeltes. Hulle sal byvoorbeeld 
vra: “Is lyding Bybels?” Dit is ’n 
vraag wat ook óns ore sal laat spits, 
want lyding is ’n werklikheid. Dan 
wys hulle op Jesus as “voorbeeld” 
en “realiteit” van lyding, en 
verklaar daarmee dat Hý lyding in 
ons plek verduur het en ons dus 
nie meer hoef te ly nie. Dieselfde 
redenasie word op die lyding 
van die apostel Paulus en die 
betekenis daarvan op ons lewens 
van toepassing gemaak en gou is 
mense by die aanhoor hiervan, 
skreeuendjuigend op hulle voete. 
En wie staan in die middelpunt 
van hierdie “verdraaide goeie 
nuus” – die voorspoedsprediker. 
Wanneer jy ’n skare so opsweep 
deur te preek dat die Bybel oor 
húlle gaan; dat die doel van Jesus 
se lewe oor húlle gaan – nie oor 
hulle ewige verlossing nie, maar 
oor hulle aardse geluk – dan kry jy 
die lourierkrans om die nek!

En dan is ’n derde manier om 
sulke Bybelgedeeltes eenvoudig 
as die waarheid te erken. Maar 

net met een doel voor oë: Om 
as “vlagdraers van die evangelie” 
die ondersteuning van die skares 
te verseker!

Hansen: Waar is genade in die 
voorspoedsteologie?

Hinn: Dit is daar iewers rond, 
maar ook net as ’n voetnoot, 
vir gerieflikheidshalwe en 
vir persoonlike nood. Vir 
die voorspoedsteologie 
beteken genade dinge soos ’n 
oorvloedige lewe, gesondheid, 
rykdom, voorspoed. 

Hansen: Wat is die beste 
manier vir ons om die 
voorspoedsteologie te beveg, om 
mense te oortuig om hul vertroue 
in die ware evangelie te stel?

Hinn: Bou verhoudings met 
mense wat vasgevang is in die 
web van hierdie teologie. Dit 
is nie nodig om deel te word 
van hulle netwerke nie. Bly op 
’n veilige afstand. Verstaan die 
evangelie en bewapen jou met 
die waarheid, sodat jy gereed kan 
wees om die reddingstou na hulle 
uit te gooi. So word jy ’n handige 

stuk gereedskap in God se hand. 
En dan dink ek, om mense te 
oortuig om op die ware evangelie 
te vertrou, moet die krag van die 
evangelie (vgl. Rom. 1:1617) 
nooit onderskat word nie.

Hansen: Daar was ’n tyd, veral 
voor die era van televisie, wat 
die voorspoedsteologie nie 
baie bekend was of vertroue 
ingeboesem het nie. Voorsien 
jy ’n ineenstorting van die 
hedendaagse vertroue daarin in 
die nabye toekoms?

Hinn: Ja, beslis! Daar sal ook 
baie wees wat bely dat hulle te ver 
gegaan het en dan moet ons daar 
wees om hulle die hand van liefde 
te reik. Daar sal egter Bybelse 
restitusie moet plaasvind: 

En elkeen wat sy kruis  
nie dra en agter My aan 
kom nie, kan my dissipel 
nie wees nie (Lk. 14:27). 

Dít is die restitusie waarvan ek 
praat: Ek gee alles op en volg Jesus, 
kom wat wil. LIG IN DUISTERNIS

BESTEK VAN BYBELKENNISEKSAMEN 2022

Graad Ou Testament Nuwe Testament Handboek

Graad 4 Exodus 1-3 (20) Matthéüs 13:1-52, 18:15-35, 20:1-16 (20) Les 1-9 (10)

Graad 5 Exodus 4-6 (20) Matthéüs 21:28-46, 24:45-25:46 (20) Les 1-9 (10)

Graad 6 Exodus 7-9 (20)
Matthéüs 22:1-14, Lukas 10:25-37, 11:5-13, 
13:6-9, 14:7-14 (20)

Les 1-9 (10)

Graad 7 Exodus 10-13 (35) Lukas 15:1-16:13, 19-31, 18:1-14 (35) Les 1-9 (30)

Graad 8 Josua 1-4 (35) Lukas 1-2 (35) Les 1-9 (30)

Graad 9 Josua 5-7 (35) Lukas 4-5 (35) Les 1-9 (30)

Graad 10 Josua 8-10 (35) Lukas 22-23 (35) Les 1-9 (30)

Graad 11 Josua 11, 23-24 (35) Lukas 24, Johannes 20-21 (35) Les 1-9 (30)

Belydend Rigters 1-4 (35) Handelinge 9-10 (35) HK v/a 24-49 (30)

Covid-19 het al baie uitdagings aan die 
kerk gestel. En dit stel steeds uitdagings. 
Maar, uitdagings is daar om oorkom 
te word! Die 2021-kamp is virtueel 
aangebied, maar hy is aangebied en 
was baie geseënd. Hierdie jaar gaan ons 
DV weer ’n regte kamp kan aanbied.

’n Skoolverlaterskamp is ’n unieke 
geleentheid wat die Here gee om 
geestelik te groei en die volwasse lewe 
voorbereid tegemoet te gaan. Dit is 
ook besonderse pret saam met mense 
wat uit dieselfde agtergrond kom. Die 
toekoms wag, gryp dit voorbereid aan! 
Wees verseker dat ons jou verwagtinge 
gaan oortref!

AP KERK PRETORIA-OOS BIED AAN:
SKOOLVERLATERSKAMP  
(Kampdatum: DV Sondag 26 Junie – Saterdag 2 Julie 2022)

KAMPBESONDERHEDE:
Kampterrein: ESPERANZA (Dit is sentraal geleë, ongeveer 20 km buite 
Viljoenskroon en minder as 70 km vanaf Potchefstroom.) GPS-koördinate 
sal op versoek gestuur word. 

Koste: R1 000 per skoolverlater. Die GKK borg R300 per kind! Die kampgeld 
wat betaal moet word, is R700. Kerkrade moet asseblief skoolverlaters probeer 
subsidieer indien hulle dit moeilik vind om die volle kampgeld te betaal.

Kampgeld kan in die volgende bankrekening betaal word:
Bank: Capitec • Rekeningnaam: APK Skoolverlaterskamp
Rekeningnommer: 1309 417 359 • Takkode: 470010
Verwysingsnommer: Naam en van (skoolverlater)

Kontakbesonderhede:  
Ds. Attie Boshoff by attie.boshoff@apk.co.za of 071 229 3035 vir inskry
wings vorms en meer besonderhede. Inskrywings sluit 30 Junie 2021.

WAT DOEN MY KERK?

VOLKSHULP 2000
Volkshulp 2000 is gestig in  

1991 as ’n organisasie sonder 
winsoogmerk, en ontvang geen 

ander inkomstes van enige instansies 
nie, en is dus afhanklik van ons eie 
Volksgenote wat kan help met die 

onderstaande items.

Vir belastingdoeleindes kan  
Volkshulp 2000 op aanvraag  

’n sertifikaat Artikel 18A uitreik 
met alle kontantdonasies wat aan 

Volkshulp 2000 gemaak word.  
Bankbesonderhede is beskikbaar  

by ons hoofkantoor.

Indien u oor die volgende items 
beskik wat bruikbaar is, kan u ons 

gerus kontak by ons hoofkantoor en 
ons kom haal dit by u, of u is welkom 

om dit self te kom aflewer.

ONS BENODIG DRINGEND ALLE 
BRUIKBARE ITEMS, WAT DAN WEER 
HELP OM AAN ONS VOLKSGENOTE 

SE BEHOEFTES TE VOLDOEN.

Klere • Skoene • Linne • Huisraad 
Bruikbare meubels • Speelgoed • Kos

Adres: Steadlaan 246,  
Queenswood, Pretoria

Tel: 012 755 8201 • Sel: 082 6827454

1 Jes. 53:1: Geglo • Verkondig • Arm van die Here. Jes. 53:2: Loot.  
2 Jes. 53:2: Grond • Gestalte • Jes. 53:2 / Voorkoms. 3 Jes. 53:3: Verag  

• Mense • Verberg • Geag. 4 Jes. 53:4: Geplaag • Geslaan • Verdruk.  
5 Jes. 53:5: Deurboor • Wonde • Genesing. 6 Jes. 53:5: Verbrysel. Jes. 53:6: 

Gedwaal • Skape. 7 Jes. 53:7: Stom • Slagplek • Mishandel. 8 Jes. 53:8:  
Plaag • Afgesny • Tydgenote. 9 Jes. 53:8: Gedink. Jes. 53:9: Ryke • Bedrog  

• Onreg. 10 Jes. 53:10: Behaag • Verleng • Welbehae. 11 Jes. 53:11: Lyde  
• Kneg • Regverdige • Dra. 12 Jes. 53:12: Grotes • Getel • Sonde • Gebid.

BLOKKIESRAAISEL ANTWOORDE: APRIL 2022, BL. 28

Die Griekse woord wat hier met “Trooster” (Engels: 
“Hel per”) vertaal word, is paráklētos. In sy onverbuigde 
vorm het die woord ’n juridiese betekenis: dit verwys na 
iemand wat as ’n advokaat optree. In ’n breër konteks 
be te ken dit ook vertroosting, beskerming, raadgewing 
en leiding. In Johannes 14 stel Jesus Hom bekend as die 
“Gees van die waarheid” (vgl. Joh. 14:17; 16:13).

Oor die identiteit van die Heilige Gees as Trooster, kan 
ons die volgende vyf sake uitlig:

1 Die Heilige Gees is ’n Persoon
Eerstens is dit belangrik om die Heilige Gees te 
sien as ’n unieke Persoon en nie net as ’n “krag” of 

“in vloed” nie – Jesus praat van “Hom” en nie van “dit” 
nie. Hierdie saak is belangrik, want selfs kerklidmate 
is ge neig om met onpersoonlike woordgebruik na die 
Hei lige Gees te verwys. Ons moet verstaan dat die Gees 
van God, die derde Persoon van die Drieeenheid, per
soon lik is. As ’n Persoon, kan Hy bedroef word (vgl. Efés. 
4:30); kan Hy geblus word in terme van die uitoefening 
van sy wil (vgl. 1 Thes. 5:19); kan Hy weerstaan word 
(vgl. Hand. 7:51).

2 Een met die Vader en die Seun
Tweedens is die Heilige Gees van een en dieselfde 
Wese as die Vader en die Seun. In teologiese taal 

kan ons sê dat Hy “medegelyk” en “medeewig” aan 
die Vader en die Seun is. Lees ons die verhaal van die 
laaste avondmaal, sien ons dat die Vader én die Seun 
die Gees sou stuur (vgl. Joh. 14:16; 16:7) en dat die Gees 
kom en as ’t ware vir die Vader én die Seun optree. Oor 
die werk van die Gees leer die Bybel dat dit nooit los 
van die Persoon en werk van Christus óf los van die 
ewige wil van die Vader geskied nie. Om aan die Hei li ge 
Gees in ’n mistieke sin te dink, losgemaak van wat die 

Bybel oor Hom leer, sal ons net in ’n doodloopstraat 
laat beland.

3 Betrokke by die skepping
Derdens was die Heilige Gees aktief “mede wer
kend” in die totstandkoming van die skepping. In 

die skeppingsverhaal lees ons: 

In die begin het God die hemel en die aarde ge
skape. En die aarde was woes en leeg, en duis ternis 
was op die wêreldvloed, en die Gees van God het 
ge sweef op die waters (Gén. 1:12).

Die Hebreeuse woord wat met “gees” vertaal word is 
ruach, wat ook “asem” kan beteken. Die ruach elohim, 
die “asem van die Almagtige”, is die aktiewe oorsprong 
van die skepping. Dit is nie die onliggaamlikheid van die 
Gees wat hier ter sprake is nie, maar eerder sy krag en 
ener gie; beeldend van God se krag wat die skepping in 
aan syn “uitasem” of “uitblaas” – van die wêrelde met hul 
werkinge tot die sterre in hul vaste bane. Wanneer ons 
dus Jesaja 40:26 lees en vra “Wie het dit alles gemaak?” 
kry ons die antwoord in Génesis 1:2 – dat die Gees die 
on weerstaanbare krag is waardeur God sy doel bereik.

’n Belangrike vraag is tot watter mate die Ou Testament 
die Persoon van God die Heilige Gees aan ons openbaar: 
Kán ons Hom in die Ou Testament “raaksien”? Lees ons 
Génesis 1, is dit duidelik dat ons in die tweede vers, in 
die lig van alles wat daarna geopenbaar is, beslis ’n dui
delike en direkte verwysing na die derde Persoon van 
die Drieeenheid het.

In sy boek The Holy Spirit, skryf Sinclair B. Ferguson 
dat wanneer ons God die Heilige Gees in Génesis 1:2 
raak sien, dit die oplossing vir die sogenaamde “verlore 

Vyf waarhede oor  
die Heilige Gees1 
Dr. Alistair Begg2

Jesus het vir sy dissipels gesê: Maar Ek sê julle die waarheid: Dit is vir julle voordelig dat Ek weggaan; want as Ek 
nie weggaan nie, sal die Trooster nie na julle kom nie; maar as Ek weggaan, sal Ek Hom na julle stuur ... (Joh. 16:7). 

ska kel” van Génesis 1:26 bied waar God sê: “Laat Ons 
men se maak na ons beeld.” Ferguson meen dat hierdie 
’n dui delike vooruitwysing is na die Gees van God wat 
ak tief werkend in Génesis 1:12 is.

Om die betekenis van die openbaringe en gebeure aan 
die begin van die Bybel beter te verstaan, sal dit ons 
loon om die Bybel van agter na voor te lees. So sal ons 
die waar heid van die kerkvader Augustinus se Skrif ver
kla ringsbeginsel ontdek, dat “die Nuwe [Testament] in 
die Ou [Testament] versteek is en die Oue in die Nuwe 
geopenbaar is”. 

4 Betrokke by die herskepping
Vierdens was die Heilige Gees nie net aktief 
“mede werkend” gedurende die skeppingsweek 

nie, maar is Hy ook verantwoordelik vir die wederge
boorte. Ons lees daarvan in Johannes 3, waar Jesus vir 
Ni ko démus sê: Voorwaar, voorwaar Ek sê vir jou, as 
iemand nie ge bore word uit water en Gees nie, kan hy in 
die ko nink ryk van God nie ingaan nie (Joh. 3:15). Hierdie 
waar heid word natuurlik deur die loop van die Skrif vir 
ons duidelik gemaak.

5 Ingewer van die Skrifte
Ten slotte is die Heilige Gees die Een wat die op 
skrifstelling van God se woorde aanspoor. Ons lees 

in 2 Timótheüs 3:16: Die hele Skrif is deur God ingegee 
en is nuttig tot lering, tot weerlegging, tot teregwysing, 
tot onderwysing in die geregtigheid. Die Griekse woord 
wat met “ingegee” vertaal word, is theopneustos wat 
let ter lik beteken: deur God uitgeasem. Soos wat die 
Hei lige Gees aktief “medewerkend” was gedurende die 
skep pings handelinge en aktief “medewerkend” is in die 
verlossingshandelinge (by die mens), is Hý die Een wat 
aktief “medewerkend” was gedurende die aansporing 
of inspirasie (Grieks: theopneustie) van die Bybel. Die 
apostel Petrus bevestig die Goddelike inspirasie van 
die Bybel: 

... want geen profesie is ooit deur die wil van ’n 
mens voortgebring nie, maar, deur die Heilige Gees 
gedrywe, het die heilige mense van God gespreek 
(vgl. ook NGB art. 3). 

Die skywers van die Bybelboeke het hul verhale nie self 
uitgedink of versin nie; nóg was hulle blote marionette 
in God se hand. Hulle was gewone mense in werklike 
historiese tye wat volgens hul eie kenmerkende per
soonlikheid, gawes en kulturele agtergrond geskryf het. 

Ons kan dit ’n “tweeledige skryfaksie” noem: God die 
Heilige Gees inspireer die profeet Jeremia: Hiermee lê 
ek my woorde in jou mond (Jer. 1:9) en die profeet skryf 
God se woorde volgens sy kenmerkende persoonlik
heids trekke neer. Die Bybel wat ons vandag lees, bestaan 
dus as gevolg van die uitaseming van die Heilige Gees.

Oor die identiteit van die Trooster gebruik die apostel 
Johannes die woord “ander”. Die woord wat hier met “an 
der” vertaal word, is allos, nie heteros (verskillend) nie. 
Jesus beloof dus ’n “ander” Trooster van “dieselfde soort” 
– Een wat ook God is. Die Heilige Gees is die paráklētos 
wat by ons bly en in ons sal wees tot in ewigheid (vgl. 
Joh. 14:1617). Sy bediening is ewig en persoonlik.
________________________________________________________________

1 Met vergunning van Ligonier Ministries in Afrikaans vertaal deur Charlotte 
Möller. Oorspronklik: https://bit.ly/3JT9DeN 

2 Leraar van Parkside Church, Cleveland, Ohio.

LIG IN DUISTERNIS

Adverteer in  
Die Boodskapper! 

Vir meer inligting: 
boodskapper@apk.co.za

BRONKHORSTSPRUIT

Attie Van Heerden
Die AP Kerk Bronkhorstspruit, het op 23 Maart 2022 die 
voorreg gehad om saam met Adriana (tannie Attie) van 
Heerden haar 94ste verjaarsdag te vier. Tannie Attie is gebore 
op 23 Maart 1928 in Den Haag, Nederland, as die oudste van 
vier kinders. Op 2 April 1937 word die gesin in Kaapstad met 
hul vader herenig wat reeds ‘n jaar tevore na Suid Afrika toe 
gekom het om vir sy gesin ‘n nuwe lewe hier te kom oopkap. 

Adriana matrikuleer aan die Hoërskool Hugenote in Springs, 
waarna sy haar as onderwyseres aan die Potchefstroomse 
Onderwyskollege bekwaam. In 1950 woon sy en ‘n vriendin ‘n 
jeugkamp by waar sy ‘n arme, onskuldige, weerlose tokkelok 
met haar skoonheid en sjarme oorrompel. 

Op 4 September 1954 trou sy met dr. Corneels van Heerden, en ná baie jare as herderspaar in die 
NG Kerk, verlaat hulle in 1988 die NG Kerk om hulle by die AP Kerk aan te sluit. In 1993 aanvaar 
dr. Corneels ’n beroep na die AP Kerk Bronkhorstspruit, waar hierdie herderspaar ‘n reuseaandeel 
het in die opbou van ons gemeente en die oprigting van ons mooi kerkgebou. Op 24 Maart 2018, 
ontval haar eggenoot haar en in die swaar tyd leef sy die lewe van Romeine 12:12, sy verbly haar in 
die hoop, in verdrukking is sy geduldig, maar bo alles volhard sy in gebed en op die ouderdom van 
94 lei sy nog elke Vrydag ons gemeente se Bybelstudie. Totius se versugting: “O die pyn-gedagte, 
my kind is dood”, word ook haar toegedeel toe eers haar jongste (Willem) en toe haar oudste seun 
(André) in 2020 binne drie weke van mekaar in fratsongelukke sterf. Adriana vind haar vreugdes in 
haar kinders en kleinkinders, maar bo alles vind sy haar vreugde in die Here. 

Dankie tannie Attie, dit is ‘n voorreg om u te ken.

Barend Vosloo

Tannie Attie van Heerden

IS JOU REKENAARBEGROTING 
BEPERK? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

A P  K E R K D A S S EA P  K E R K D A S S E

e-pos: pietersburg@apk.co.za

KEMPTON PARK

Huweliksbevestiging
Janca Jansen van Vuuren en Durandt Pieterse is 
op 18 Desember 2021 deur ds. Johan Gericke in 
die huwelik bevestig. Die troue was op Sannieshof, 
Janca se grootouers se tuisdorp. Janca en Durandt 
is beide lidmate van die AP Kerk Kempton Park. 

Hulle woon tans in Centurion, waar Durandt ’n 
finalejaar teologiese student aan die AP Akademie 
is. Janca het verlede jaar haar honneursgraad 
met lof in maatskaplike werk verwerf. Sy werk tans 
by Solidariteit Helpende Hand as maatskaplike 
werkster, waar sy opleiding in kinderterapie ontvang. 
Die gemeente bid hierdie twee jongmense net die 
beste vir hul lewe saam toe. Mag God julle seën. 

Doop
Op Sondag 6 Maart is klein Luah, dogtertjie van 
Ruane en Liezl van Heerden deur prof. Danny Nel 
gedoop. Sy is in haar mamma, Liezl, se dooprokkie 
gedoop. Klein Luah is die elfde agterkleinkind 
van tannie Ina du Plessis, of soos ons haar noem, 
Ouma Plot. Tannie Ina word hierdie jaar drie-en-
tagtig! Die gemeente wens die ouers geluk met die 
doop van klein Leah en bid hulle sterkte toe met 
haar opvoeding in die vrees van die Here. 

Marietjie Snyman

Die bruidspaar saam met hul geliefdes

Die Van Heerden-gesin saam met prof. Nel

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

Fernhof Woonstelle

WOONSTELLE TE HUUR  WOONSTELLE TE HUUR  
DIREK VANAF DIE EIENAARDIREK VANAF DIE EIENAAR

Ruim 1, 2 en 3 slaapkamer woonstelle te huur in Linden 
en Randburg, beide voorstede van Johannesburg. 

Kontak asb. die opsigter, Jasper van der Westhuizen, 
by 011 888 2867 of 082 336 4892.

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: 071 696 0344 of 082 746 4852
Queenstraat 18, Uvongo

NEWCASTLE

Belydenis van geloof
Lynette Bekker en Carla Olivier het op Sondag 31 Oktober 
2021 belydenis van geloof afgelê. Die gemeente neem die twee 
pragtige jongmense met blydskap in die gemeente op. Ds. Coen 
Janse van Rensburg het met die hulp van ouderling Gert 
Opperman die twee jongmense deur die finalejaarkatkisasie 
begelei. Baie geluk aan die trotse ouers en familie.

Huldeblyk: Janet Adriana Kruger  
(31 Julie 1964 – 5 Februarie 2022)

Janet is op 5 Februarie van ons weggeneem. Sy was 
hardwerkend en het nooit vir enige werk teruggedeins nie. 
Sy was altyd vriendelik met almal en het nooit gekla of was 
nooit negatief gewees nie. Janet was ‘n ware staatmaker in die 
gemeente en het voluit vir die Here en haar kerk geleef. Sy was 
in beheer van die kosverkope by die maandelikse vendusies te 
Ingogo, saam met haar man, Ben, en haar suster Ina. Janet het 
by elke geleentheid wat die gemeente aangebied het, haar plek 
volgestaan. Saam met Ben en Ina was sy Sondae vroeg by die 
kerk en het met almal geselsies aangeknoop – ons gaan dit mis.

Ons innige simpatie met haar man, Ben, kinders en suster Ina. 
Ons weet Janet rus nou in vrede by haar Skepper. 

Tinus Maré

Gemeentenuus

Carla Olivier, ds. Coen en Lynette Bekker

Janet Kruger

OORNAG TE BLOEMFONTEINOORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

PRETORIA  
OORNAG WOONSTEL

Rustig en skoon. Naby N1, Menlyn Mall  
en vyf hospitale. Selfsorg.

Kontak Rosi by 082 748 5042

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

VOORNEMENDE EN HUIDIGE KOVSIES 2022. Vind u geestelike tuiste en skakel in by ons bedrywighede. 
AP Kerk Bainsvlei – Kontak ons by 082 614 5857

RUSTENBURG

Seniors se kersete
Op Saterdag 11 Desember 2021 word die senior lidmate van 
die gemeente deur die Vrouediens onthaal. Die tema was “Als 
begin op die plaas”, waarby die dekor en spyskaart ook gepas 
het. Daar was samesang om bietjie nostalgies te raak oor die 
ou dae. ’n Lidmaat se susterskind het ’n voordrag gelewer, 
toepaslik geklee in ’n voortrekkerrok. Daar was ’n speletjie en 
ander items van vermaak. Almal het die oggend, wat deur ds. 
Nico Grobler geopen is, terdeë geniet.

Verjaardagviering
Ons herder en leraar se verjaardag op 28 Januarie 2022 is, 
soos gebruiklik, met ’n bring-en-braai op die kerkterrein gevier.

Videovertonings
Nadat Pieter le Roux van Creation Ministries International in 
September 2021 ’n praatjie by die gemeente gelewer het, 
word video-opnames wat aangekoop is, tweeweekliks vertoon: 
op ’n weeksoggend vir die seniors en op ’n Sondagaand vir 
die gemeente.

Nagmaalete
Ná die nagmaalviering op 20 Februarie 2022 is die gebruiklike “bring-en-eet” gemeente-ete 
aangebied. Hierdie keer moes al die geregte met een van die letters van die naam JEREMIA begin. 
Heerlike en interessante disse is voorgesit, waarvan EMU MET SKOP (kerriefrikadelle) die kroon 
gespan het (aldus skrywer)! 

Veldfliek
Op 11 Maart 2022 is die jaarlikse “Veldfliek” aangebied, waar ’n film in die opelug vertoon word. 
Die tema was “Die hippies gaan fliek” en die film Liefling is vertoon. Ons was geseën met wonderlike 
weer en almal het die geleentheid terdeë geniet – soos ook die interessante ete: hoender-, groente- 
en vrugtesosaties en ’n broodbolletjie in ’n kartonnetjie, asook sap en genoeg springmielies. 

Belydenisaflegging
Marné Smit en Danélle Steenkamp het op 13 Februarie 2022 
belydenis van geloof afgelê. Die seënwense van die gemeente 
vergesel hierdie jong dames.

In memoriam
Twee van ons lidmate, Willem Badenhorst en Ria le Roux, is 
gedurende November 2021 oorlede. Ons innige simpatie aan 
hulle naasbestaandes.

Micky Badenhorst

Seniors se kersete

Seniors se kersete

Belydenisaflegging

“Waarom hang die skildery dan nog hier?” vra 
ek die gids, sodat die ANC-parlementslede die 

ant woord kan hoor. In 1994, nadat die ANC aan bewind 
ge kom het, het hulle besluit dat alle kunswerke voor 1994 
ver wyder en in die kelder geplaas moes word. 

Die Britse parlementsgids was verbaas oor my vraag en 
antwoord toe: “Die skildery hang steeds hier, want dit is 
deel van Britse geskiedenis.”

Die Britse Parlement is nie net ’n politieke vergaderplek 
nie. Met 7 000 skilderye en 700 standbeelde, gee dit ’n 
pa no rama van die Britse geskiedenis oor die laas te agt 
eeue. In elke vertrek is daar muurskilderye, stand beelde en 
skilderyevanberoemdeparlementêrefigureengebeure.
Dieselfde het ek in die Amerikaanse Kongres, by die Chi-
nese en alle parlementsgeboue wat ek besoek het, gevind.

In 1948, toe die Nasionale Party as regering oorgeneem 
het, was daar ook ’n debat oor die skilderye en beelde in 
die parlementsgebou. Jan Smuts en die Britse koloniale 
heersers se skilderye het teen die mure gehang. Een van 
die skilderye was byvoorbeeld van die Kaapse goewer-
neur, Darling. Die skildery beeld hom in volle militêre 
uniform uit, met sy kleurvolle verehoed onder sy arm. 
’n Lid van die Nasionale Party het in daardie tyd gevra: 
“Hoe lank moet ons nog in die gang vaskyk teen die ou 
Engelsman met die gesteelde hoender onder sy arm?”

In 1948 is besluit om die skilderye te behou, “omdat dit 
deel van ons geskiedenis is”. Toe ek voor 1994 in die par-
lementsgebou gekom het, het hierdie ou skilderye steeds 
gehang, hoewel in minder prominente plekke. Skil de rye 
van die nuwe speakers en eerste ministers ná 1948, is 
net bygevoeg. 

In 1994 het ons voorgestel dat die skilderye behou word 
en nuwes net bygevoeg word. Jy kan tog nie Suid-Afrika 
se geskiedenis verander deur die skildery weg te neem 
nie. Ons voorstelle is nie aanvaar nie.

Ek noem een voorbeeld: Onder die trappe in die parle-
ments gebou is daar ’n groot mosaïekmuurpaneel van die 
Suid-Afrikaanse landswapen. Dit is die ou landswapen wat 
van 1910 tot 1999 gebruik is. Die paneel bestaan uit 9 000 
mosaïekstukkies in tagtig kleure. Omdat die muurpaneel 
nie verwyder kan word sonder om dit te vernietig nie, het 
ons voorgestel dat ’n bordjie aangebring word wat aandui 
dat dit die Suid-Afrikaanse landswapen van 1910 tot 1999 
was. Die voorstel is nie aanvaar nie. Die ANC-regering het 
die ou landswapen met ’n houtpaneel toegemaak. 

Die skilderye van Suid-Afrikaanse politieke leiers en 
van historiese gebeure, is in die kelder weggesit, waar 
dit begin muf het. Met die hulp van die bekwame par le-
ments amptenaar, Lila Komnick, het ons daarin geslaag 
om later hierdie skilderye in ’n lugverkoelde vertrek in 
die kelder te berg. Van hierdie skilderye is byvoorbeeld 
Roworth se reuseskildery van 6m x 5m, wat die Nasionale 
Konvensie van 1910 uitbeeld. Leiers soos generaals De 
Wet, Louis Botha, JBM Hertzog, De la Rey en president 
Steyn is duidelik herkenbaar. Ons versoek dat die skil de-
rye van presidente Kruger en Steyn in ons kantore mag 
hang, het hulle van die brand, wat vroeër vanjaar die 
parlementsgebou verwoes het, gered.

Ook in die kelder is Henkel se skildery van dr. Verwoerd 
se eerste Republiekkabinet. Sy probleem met die maak 
van die skildery was hoe om 19 persone só uit te beeld dat 
die rangskikking van die persone natuurlik is en elkeen 
steeds duidelik herkenbaar is. Met die oog hierop het hy 
’n paar maande in Europa deurgebring en soortgelyke 
werke van Rembrandt en Leonardo da Vinci bestudeer. 

Die vraag is of hierdie skilderye die onlangse brand in 
die parlementsgebou oorleef het, omdat hulle so diep in 
die kelder onder die Nasionale Vergadering weggebêre 
is. Op hierdie tydstip weet ons nog nie of hulle water-of 
rookskade opgedoen het nie. Die nuutste inligting is dat 
daar tot drie meter water in die kelder uitgepomp moet 
word. Hierdie skilderye is onvervangbaar.

met Pieter & Pieter met Pieter & Pieter 

Die brand by die parlementsgebou  
en die verlies van historiese skatte
Dr. Pieter Mulder

As deel van ’n groep Suid-Afrikaanse parlementslede besoek ons kort ná 1994 die 
Britse Parlement. Die gids wat ons deur die gebou neem, stop by ’n skildery in een van 
die gange. Hy verduidelik dat die persoon in die skildery ’n paar eeue gelede ’n Britse 
verraaier was, wie se kop as gevolg van sy verraad afgekap is. 

IN DIE SPORE VAN GISTER

Vervolg op bl. 40

Die doel van ’n bril is eenvoudig: Dit moet die draer 
help om sy sig te verbeter, sodat hy die wêreld 

rond om hom duidelik en mooi kan sien. Hier praat ons 
na tuur lik van ’n normale bril en nie van die sogenaamde 
“Vir tual Reality”brille nie, wat die draer daarvan ’n heel 
ander wêreld wil laat sien, wat beslis nie die wêreld soos 
dit is, weerspieël nie. Alhoewel nie almal van ons nodig 
het om ’n bril vir beter sig te dra nie, kyk elkeen van ons 
tog met ons eie “bril” na die wêreld rondom ons, soos 
dr. Wikus Buys tereg opmerk: “Geen mens kan totaal 
neutraal en waardevry wees nie. Trouens, alle aspekte 
van die lewe word beïnvloed en vloei voort uit hoe die 
lewe en wêreld gesien word. Lewens en wêreldbeskouing 
is die brille waarmee mense na die werklikheid kyk.”1

Die opvoeder as oogkundige
Dr. Buys skryf in sy boek Eerstelinge van God: Onderwys 
vanuit die Verbond van Christelike opvoeding as ’n ver
plig te ewigheidswerk aan God se kinders. Christelike 
op voe ding is nie alleen die taak van die ouer nie, maar 
ook die van die Christelike onderwyser in die Christe
like skool. Nes ’n oogkundige in sy praktyk, moet die 
on der wyser in die klas vir kinders die regte bril opsit 
– nie so dat kinders iets anders as die werklikheid kan 
sien nie, maar sodat hulle die werklikheid beter kan 
sien. Hierdie “hoeeknadiewêreldkykbril” moet 
natuurlik ook ooreenstem met die bril wat die gesin dra.

In die skoolomgewing is onderwysers egter nie die 
enigste “oogkundiges” wat probeer om vir kinders ’n 
“regte” bril op te sit nie. Die opstellers van ’n kurrikulum 
doen dit ook, want geen onderwys is neutraal nie. Maar 
wat doen jy as twee oogkundiges se “voorskrifte” vir ’n 
bril nie ooreenstem nie?

Die kurrikulum as oogkundige
In wese is “kurrikulum” dit wat die skool probeer on der
rig, wat sosiale gedrag sowel as inhoud en denkvaardig
hede kan insluit. 

In die geskrewe kurrikulum word daar van onderwysers 
vereis om byvoorbeeld die struktuur van die atoom of die 
geskiedenis van die Afrikaner te onderrig (die open bare 
kurrikulum is op die internet beskikbaar2). Die skrywers 
van hierdie kurrikulum gebruik egter die in houd om ’n 
baie spesifieke “bril” vir kinders te ontwerp. Dit kan be
skryf word as ’n wêreldse en sekulêre bril of ’n bril wat 
gefokus is op die laagste gemene deler.

’n Skool en die inhoud van die kurrikulum vorm nie 
alleen ’n kind se denke nie. Die impak wat ’n skool op die 
hart van ’n kind het, moet nie geringgeskat word nie. Alle 
skole en die liggame waaraan hulle moet rapporteer, het 
’n visie vir die soort persoon wat hulle wil hê hul leer linge 
in moet ontwikkel. Met ander woorde, skole onderrig 
nie net vakkennis nie, maar poog ook om die emosies 
van die kind op te voed en sy lewensaksies te beïnvloed. 
Die krag wat ’n skool het om ’n se ke re wêreldbeskouing 
by ’n jongeling te vestig, is groot.

Die “staatsbril” is ’n bril vir virtuele realiteit
SuidAfrika is ’n smeltkroes van kulture en tale en die 
po litieke landskap is net so wyd en divers soos die land 
en sy bevolking. As die “politieke ouer” wil die staat van 
al sy skoolkinders (7 tot 18 jaar) goeie burgers maak. 
Die voormalige staatshoof, Thabo Mbeki, praat hiervan 
as die kweek van ’n “nuwe pa triotisme”.

Ná die eerste demokratiese verkiesing in 1994, moes 
die skoolkurrikulum natuur lik ook verander om groter 
klem op kwes sies soos gelyk heid, menseregte en inklu
si witeit te plaas. Die nuwe geslag moes juis nou so op
ge voed word, sodat hulle bestaande lewensbeskouings 
krities kan beoordeel ten einde vir hulself te kan besluit 
oor kwessies soos geloof, gesin en werk – leerlinge hoef 
dus nou nie meer ’n spesifieke bril te dra nie. 

Onderwys was nog altyd blootgestel aan allerlei 
onskrift uurlike, ideologiese waanbeelde. Vanaf ateïsme 
tot ongesonde nasionalisme, liberalisme, sosialisme en 
dees dae veral humanisme. 

VAN KARSTOELTJIE TOT BESTUURDER

Watter bril dra jou kind?
Charlotte Fourie

Dink byvoorbeeld aan die omstrede voorgestelde Om
vattende Seksualiteitsonderrig (ook bekend as Com
pre hensive Sexuality Education of CSE) wat ’n paar jaar 
gelede opslae gemaak het? In ’n mediainligtingsessie 
in Augustus 2021, het Angie Motshekga, minister van 
ba siese onderwys, belanghebbendes en gemeenskappe 
aan ge moedig om te mobiliseer en te verenig. “Die tyd het 
aangebreek om ons verskille met die godsdienssektor 
en ouers te begrawe ...,”3 het sy gesê. Sy is vasbeslote 
om hierdie onderrig so gou as moontlik in alle publieke 
skole te implementeer.

Die bril van die regering is nie ons bril nie. “Die 
Chris tene bely egter dat Christus, die vleesgeworde 
Woord, die bril is waardeur ons na die werklikheid wil 
en moet kyk.”4

Wanneer die staat toegelaat word om op outoritêre 
wyse die kurrikulum se inhoud en standaarde te bepaal, 
word gelowige ouers en die Christelike gemeenskap die 
reg ontsê om hul verantwoordelikheid teenoor God ten 
opsigte van die onderrig van hul kinders na te kom. 

Alle waarheid lê in God. Hy is immers die God van 
waarheid (vgl. Ps. 119:160), die Heilige Gees is die Gees 
van waarheid (vgl. Joh. 14:1617) en Jesus is die waar
heid (vgl. Joh. 14:6). God se geopenbaarde Woord is die 
beginpunt van alle kennis, dit is die waarheid en om 
hierdie rede kan dit wat in konflik met die Skrif kom, 

nooit die waarheid wees nie. Daarom is dit so belangrik 
dat die Bybel die kern van die skool se kurrikulum vorm. 
Die Bybel is nie alleen die belangrikste vak nie, maar 
ook die bron wat al die ander vakinhoude bepaal, asook 
hoe dit aangebied word.5

Kies jou oogkundige baie versigtig
’n Bril laat jou nie net die wêreld beter sien nie – dit 
be skerm jou oë ook teen skadelike omgewingsfaktore. 
Daarom moet die oogkundige wat jou kinders se bril
voor skrif saamstel, jou kinders se Christelike etos voor 
oë hou.

Onderwys en die beheer daaroor, kan nie neutraal 
wees nie. Ideologieë wil hulself voortplant en in mense 
se harte indwing – en die bril wat die staat deur die 
onderwys gebruik, is die kragtigste instrument om dit 
te doen. Die tyd het dus aangebreek om ons kinders se 
oogkundiges en hulle brilvoorskrifte te meet aan die 
enigste en ware brilvoorskrif – dié een wat die Here sy 
kinders in die Bybel gee.

Vervolg vanaf bl. 38
Die brand by die parlementsgebou en die verlies van historiese skatte
In die Suid-Afrikaanse parlementsgebou is daar om trent 
5 000 artefakte met historiese waarde waarvan som mi ge 
in die gange uitgestal word. Dit sluit ’n boek in waarin 
’n dame met sierskrif die name van elke gesneuwelde 
Suid- Afrikaner in die Tweede Wêreldoorlog geskryf het. 
Daar is ook ’n maanrotsuitstalling wat die Amerikaanse 
pre sident en NASA aan Suid-Afrika geskenk het. Wat 
alles verlore is as gevolg van die brand en waterskade, 
weet ons nog nie. 

’n Parlementsgebou vertel ook die stories van groot ge-
beureenkonflik.DieVolksraadsaalismetswartstinkhout
afgewerk. Hier het generaal Hertzog oor “Suid-Afrika 
eerste” gepraat, terwyl generaal Smuts vir groter be-
trokkenheid by die Britse Ryk gepleit het. Die krisisdebat 
van 1939 oor deelname aan die Tweede Wêreldoorlog is 
hier gehou. Dit het tot die val van die Hertzog-regering 
gelei. In die tweede bank regs van die speakerstoel, is dr. 
HF Verwoerd vermoor. Toe ek in die Parlement opgeneem 
is, was daar nog ’n klein matjie oor die plek, omdat al 

die bloed nie uit die groot geweefde mat verwyder kon 
word nie. 

In die Nasionale Vergadering is die matte spesiaal geweef 
met patrone wat in die gange herhaal word. Die banke 
is van inheemse geelhout gemaak. Daar word gesê dat 
hierdie raadsaal tot 98% vernietig is. Of hierdie raadsale 
ooit weer volkome herstel kan word, word betwyfel.

In 140 jaar van die Suid-Afrikaanse Parlement se bestaan, 
was daar geen brand nie. In die laaste nege maande was 
daar nou twee brande. Die historiese kultuurskatte in 
die parlementsgebou behoort nie aan die huidige ANC- 
re ge ring nie, maar aan die mense van Suid-Afrika. Ná die 
nalatigheid waarmee die brand toegelaat is, het ek geen 
vertroue dat die ANC dit kan of wil bewaar nie. My destyd-
se voorstelle dat die skilderye wat in die kelder is, eerder 
aan museums geleen word wat waardering daarvoor het, 
is afgeskiet. Beslis moet daar weer na hierdie voorstel 
gekyk word voor die volgende brand uitbreek ... LIG IN DUISTERNIS

________________________________________________________________

1 Dr. Wikus Buys, Eerstelinge van God: Onderwys vanuit die Verbond, bl. 9.

2 https://bit.ly/3jnstyU 

3 https://bit.ly/3E7mVSx

4 Dr. Wikus Buys, Eerstelinge van God: Onderwys vanuit die Verbond, bl. 9.

5 Saskia Meijer, “Waarom ’n Christelike skool?” Instituut vir Christelike 
Onderwyser, Artikel 1.

LIG IN DUISTERNIS

40  DIE BOODSKAPPER



S M E LT O O N D
•  Mei 2022  •

Hoewel alle oë deesdae op die oorlog 
in Oekraïene gevestig is, is daar ’n 
ander oorlog wat tans met mag en 
mening in Amerika woed. Hoewel 
dit ’n ideologiese oorlog is, is die 
kartetse wat afgevuur word en die 
missiele wat gelanseer word, nie 
minder dodelik nie. Hierdie stryd 
het te doen met die onderrig van 
“Critical Race Theory” (CRT) as deel 
van die Amerikaanse onderwyskur-
ri kulum vir openbare skole. Volgens 
hierdie teorie (ideologie) is rassisme 
sistemies en word die samelewing 
opgedeel in onderdrukkers en 
onderdruktes. Mense van kleur word 
altyd as deel van die onderdruktes 
beskou wat deur Westerse sisteme 
uitgebuit en onderdruk word. Verder 
poog hierdie ideologie ook om 
rasseverskille as ’n blote “sosiale 
konstruk” af te maak.

Ouers vanuit alle rasgroepe regoor 
Amerika kom toenemend teen 
hierdie ideologiese aanslag in 
die onderwyssisteem in opstand. 
Heelwat state en goewerneurs het 
hulle reeds teen CRT uitgespreek 
en selfs wetgewing daarteen 
uitgevaardig, aangesien hulle van 
mening is dat dit ’n eensydige en 
selfs verdraaide weergawe van die 
geskiedenis aan kinders opdis. Dit 
neem kinders se vrymoedigheid weg 
om vrylik hul mening oor sekere 
sake uit te spreek, aangesien hulle 
bang is dat hulle van vooroordeel en 
rassisme beskuldig sal word.

Teen hierdie agtergrond maak 
die Suid-Afrikaanse regering 

se beheptheid met die herskryf 
van die Suid-Afrikaanse 
geskiedeniskurrikulum vir 
skole, ewe skielik meer sin. Op 
aanbeveling van ’n ministeriële 
taakspan, is besluit om die 
bestaande kurrikulum te herskryf, 
aangesien die uitgangspunte daarin 
te Eurosentries en liberaal is. Die 
geskiedenis moet eerder vanuit ’n 
Afrikaperspektief herskryf word. 
Volgens die Sowetan het Angie 
Motshekga, minister van basiese 
onderwys, die volgende oor die 
herskryf van die kurrikulum te 
sê gehad: “The major challenge 
now, which is a massive exercise, 
is around the rewriting of history. 
Even the task team said, ‘you can’t 
present the current history as it is’ 
so it has to be rewritten.”1 

Hierdie ideologiese slagveld 
is egter wyer uitgestrek as net 
die geskiedeniskurrikulum. 
Die onbybelse en humanistiese 
invalshoek tot ’n vak soos 
lewensoriëntering en die stryd om 
godsdiens in skole, is lankal deel 
daarvan. Organisasies soos OGOD 
(Organisasie vir Godsdienste-
Onderrig en Demokrasie) en 
ander, beywer hulle toenemend vir 
wat hulle noem die bevordering 
van “sekulêre humanisme, 
kritiese denkvaardighede, 
godsdiensgelykheid en 
godsdiensvryheid”. Met 
“godsdiensvryheid” word méér 
bedoel as bloot die vryheid om jou 
godsdiens te beoefen. Dit gaan ook 
oor “vryheid van godsdiens”.

Baie Christene is ongeërg oor 
hierdie sake en vertrou die regering 
blindelings om hul kinders “reg 
te leer”. Sodoende word dikwels 
stilswyend toegelaat dat die 
identiteit en karakter van ons 
kinders in die gietstukke van 
’n sekulêre en humanistiese 
staatsbestel gevorm word. Dit 
skreeu ten hemele en vorm ’n 
skrille kontras met die opdrag in 
Deuteronómium 6:6-9: 

En hierdie woorde [wet] 
wat ek jou vandag beveel, 
moet in jou hart wees; en 

jy moet dit jou kinders 
inskerp en daaroor 

spreek as jy in jou huis sit 
en as jy op pad is en as jy 
gaan lê en as jy opstaan. 

Ook moet jy dit as ’n teken 
bind op jou hand, en dit 

moet as ’n voorhoofsband 
tussen jou oë wees. En jy 

moet dit op die deurposte 
van jou huis en op jou 

poorte skrywe.

Ons moet oppas dat ons nie 
dink die oorlog breek eers uit 
wanneer die kartetse en missiele 
afgevuur word nie. Die vyand se 
mees vernietigende wapens is 
nie altyd die groot kanonne nie, 
maar dikwels die landmyne wat 
stelselmatig en met fyn presisie 
tussen ons geplant word.

-------------------------------------------------------------
1 https://bit.ly/3veHqJg

Ideologiese oorlog

Het jy al gehoor van gelowiges wat in allerhande tale begin praat 
wanneer die Heilige Gees in hulle werk? Dit is amper soos: ςαννεερ 

᾽ν μενς διε βοοδσκαππερ ιν Γριεκς προβεερ σκρυφ! Behalwe dat jy niks 
verstaan van wat daar staan nie, help daardie sinnetjie jou nie regtig 
nie (terloops, daar staan: Dit is amper soos wanneer ’n mens Die 
Boodskapper in Grieks probeer skryf).

Sulke Christene reken dat as jy in ’n vreemde taal met God praat, dit ’n 
teken is dat jy in ’n spesiale verhouding met God is en seker kan wees 
dat die Heilige Gees in jou werk. Dit is ’n moeilike saak, want in die Bybel 
(1 Kor. 14) praat Paulus van hierdie spreek in tale: 

Ek wens dat julle almal in tale spreek,  
maar nog liewer dat julle profeteer … (v. 5).

Ek gaan eerlik wees, dit het nog nooit met my gebeur nie. Ek het dit 
ook nog nooit eens sien gebeur nie. Beteken dit dan nou dat ek nie 
’n spesiale verhouding met God het nie? Beteken dit dat my werk as 
predikant niks beteken nie? 

Gelukkig gee Paulus in 1 Korintiërs 14 vir ons ’n paar belangrike punte om 
oor na te dink:

Daar ís iets soos spreek in tale – dit is nie bloot ’n storie nie. 
Vir sommige mense bly dit vandag egter nie net by spreek 
in tale nie, maar die persoon word selfs rondgeruk en op 
die grond neergegooi. Hierdie optrede word dan as die 

(012) 362 1390 • boodskapper@apk.co.za

Hoe moet ek  
oor “spreek in  

tale” dink?

werk van die Heilige Gees beskou. Ons moet onthou, behalwe dat daar 
iets soos spreek in tale is, is daar is ook iets soos duiwelbesetenheid 
(vgl. Mk. 9:14‑29). Ons moet versigtig wees, want hierdie twee sake 
lyk baie keer na dieselfde ding. Die Heilige Gees is ’n Gees van vrede 
(vgl. Gal. 5:22) en sy werk lyk baie anders as die werk van die duiwel (vgl. 
Gal. 5:19).

Dit is meer werd wanneer iemand iets sê sodat almal wat 
luister meer van die Here kan leer, as wanneer jy iets sê en 
niemand verstaan ’n woord daarvan nie. As jy 1 Korintiërs 14:5 
verder gaan lees, sal jy hoor Paulus sê dit ook. Jy het dus nie 

’n swakker geloof as jy nie in tale kan praat nie. Paulus leer 
eintlik die teenoorgestelde: 

Ons moet eerder ons tyd en energie vir belangriker  
dinge gebruik, byvoorbeeld om ander mense  

te versterk en te bemoedig deur hulle van God te leer.

As jy ’n gelowige is wat in tale spreek, verstaan asseblief dat 
jy jou spesiale taal met jou Vader kan praat wanneer jy alleen 
saam met Hom is – Hy verstaan dit. Tussen ander gelowiges 
moet jy só praat dat almal dit kan verstaan – sodat almal in 

die Here versterk kan word en Hom kan loof en prys.

Dikwels maak die mense wat in tale spreek ’n groot storie 
daarvan, sodat ander mense hulle kan bewonder en kan 
dink: “Sjoe! Kyk hoe ’n sterk en spesiale verhouding het 
daardie persoon met die Here.” Op ’n stadium het die 

Here Jesus met die Fariseërs oor iets soortgelyk gepraat 
(vgl. Mt. 6:5). Hulle het lang ure op die straathoeke gestaan en 

bid, sodat almal hulle wonderlike geloof kon bewonder. Jesus sê dat die 
mense se bewondering ál is wat hulle ooit sal kry, want God sal sulke 
skynheiligheid nie beloon nie.

My gebed vir jou is dat jy ’n spesiale verhouding met die Here sal hê en 
dat wanneer die Heilige Gees in jou werk, Hy jou só sal gebruik dat almal 
God kan verheerlik vir die werk wat in en deur jou gedoen word. 

2

Die uitstorting van die Heilige Gees  
(Handelinge 2:1-13)

VYF BRODE EN TWEE VISSIES (MATTHÉÜS 14:13-23)
Baie mense het die Here Jesus 
gevolg. Hulle het ver agter Hom 
aangestap. Daar was ook baie siek 
mense. Party was blind en kon nie 
sien nie, ander was doof en kon nie 
hoor nie. Daar was ook mense wat 
nie kon loop nie – ander mense 
moes hulle na Jesus toe dra. 

Hy het hulle baie jammer gekry. 
Baie van hulle het ure lank geloop 
om tot by Hom te kom. Hulle het 
niemand anders gehad wat hulle 
van God wou leer nie – hulle was 
soos skape sonder ’n herder en 
daarom het Hy hulle gehelp.

Jesus het na hulle toe geloop 
en met hulle gepraat. Hy het die 

siek mense gesond gemaak en 
hulle van God geleer. Ure het 
verbygegaan en dit het al amper 
begin donker word. Die dissipels 
het bekommerd geraak – daar 
was baie mense en hulle het nie 
kos gehad om vir almal te gee 
nie. Die mense het ook nie kos 
saamgebring om te eet nie.

Die dissipels het met Hom 
gaan praat. “Here, U sal hierdie 
mense moet huis toe stuur. Dit 
is al laat en dit is tyd om te eet.” 
“Hoekom gee julle nie vir hulle 
iets om te eet nie?” het Jesus 
geantwoord. Die dissipels het 
geskrik en geantwoord: “Maar dit 
is onmoontlik, Here! Ons het nie 

genoeg geld om vir almal brood 
te koop nie en daar is duisende 
honger mense!”

“Hoeveel brood het julle by julle?” 
het Jesus weer gevra? “Gaan stap 
’n bietjie rond en kyk wat julle 
kan kry.” Die dissipels het gedoen 
soos wat Hy gevra het. Die meeste 
mense het niks by hulle gehad nie. 

Andreas was ook een van Jesus 
se dissipels. Terwyl hy soek, het 
hy ’n seuntjie gekry wat vyf brode 
en twee vissies by hom gehad 
het. Hy het die seuntjie met sy 
brood en vis na Jesus toe gevat 
en gesê: “Here, hier is vyf brode 
en twee vissies, maar wat kan ’n 
mens nou daarmee doen? Dit is 
nie naastenby genoeg vir al hierdie 
baie mense nie.”

“Gaan sê vir die mense dat hulle in 
groepe moet gaan sit,” het Jesus 
gesê toe Hy die vis en die brood 
by die seuntjie vat. Die dissipels 
het dadelik aan die werk gespring. 
Hulle het vir almal gaan sê om 
op die gras te sit en reg te maak 
vir ete.

Toe almal reg was, het Jesus tot 
sy Vader in die hemel gebid en vir 
Hom dankie gesê dat Hy vir hulle 
sorg. Daarna het Hy die brood en 
die vis in stukkies begin opbreek. 
Hy het die stukkies in mandjies 

gesit. Elke keer as hulle dink die vis 
en die brood is klaar, dan breek Hy 
nog ’n stuk af. Met net vyf brode 
en twee vissies het Jesus ’n klomp 
groot mandjies vol kos gemaak. 
Almal het Hom dopgehou – Hy was 
besig om ’n wonderwerk te doen!

Die dissipels het elke keer die 
mandjies gevat en die brood en 
die vis vir die mense uitgedeel. 
Daar was baie mense, maar daar 
was meer as genoeg kos! Almal 
het genoeg gekry om versadig 
te word. Daar het selfs nog kos 
oorgebly ook!

Toe almal klaar geëet het, sê 
Jesus vir sy dissipels: “Vat die 
mandjies en gaan maak al die kos 
wat oorgebly het, bymekaar.” Die 
dissipels het dit gedoen. Hulle het 
tussen die mense deurgeloop en al 
die oorskietkos bymekaargemaak. 
Toe hulle klaar was, was daar 
12 mandjies vol kos!

Die mense was baie verbaas! “Kyk 
hoe wonderlik is Jesus!” het hulle 
gesê. Hulle het net daar besluit 
dat hulle Hom saam met hulle na 
Jerusalem wou vat sodat hulle 
Hom die koning van Israel kon 
maak, maar Jesus het geweet dat 
Hy nie ’n koning soos ander aardse 
konings moes wees nie. Daarom 
het Hy van hulle af weggegaan om 
alleen op die berg te gaan bid.

Jaco het in die NG Kerk grootgeword. Hy is gedoop, was in die 
Sondagskool en het later ook belydenis van geloof afgelê. Hy het 

homself getroos met die gedagte dat hy nie ’n slegte persoon is nie en 
dat hy (so het hy gedink) hemel toe sal gaan, sou iets met hom gebeur. 
Maar hierdie troos het nie lank gehou nie en aan die einde van sy eerste 
jaar in die weermag, het hy ernstige vrae begin vra. 

Hy het uiteindelik in ’n charismatiese kerk (Pinksterkerk) beland. Daar het 
hy met profesieë, spreek in tale, wonderwerke en geestelike ekstatiese 
ervarings te doen gekry – hy noem dit “sigbare godsdiens”. Hy het aan 
alles deelgeneem en het alles probeer, maar hy het nooit rustigheid in sy 
binneste gekry nie. Hy was selfs in verhoudings gewees waar daar ge‑
pro feteer is dat hierdie vrou sy “trouvrou” is. Hierdie verhoudings het nie 
uitgewerk nie en oor tyd heen het hy naderhand bitter teenoor die Here 
geraak. Volgens hom het hy die Here dan in opregtheid gesoek, waarom 
het hy dit dan nie reggekry om God se nabyheid te beleef nie? Hierdie 
bitterheid het naderhand so gegroei dat hy die Here begin haat het.

Jaco de Beer is ’n teologiese student wat 
tans besig is om vir sy finale klassis-eksamen 
in die Gereformeerde Kerk voor te berei. Hy 
is ook besig met verdere studie. Hy vertel 
ons hoe die Here hom langs ver paaie na 
waters van rus gelei het.

Jaco de Beer

DIE GETUIENIS VAN 

’N GEWESE 
LIDMAAT VAN ’N 
PINKSTERKERK

Hier is drie blokkieskodes. Om na die onderhoud te luister, vat jou selfoon 
en maak die kameratoepassing oop. As jy dan deur jou kameraskerm na 
die blokkieskode kyk, sal jou selfoon jou vra of jy die skakel wil oopmaak. 
Indien jy hiermee sukkel, is jy baie welkom om my op 071 941 2785 te 
WhatsApp, dan sal ek met groot graagte vir jou die onderhoud aanstuur.

In hierdie onderhoud (deel 1) vertel Jaco hoe hy in die 
Charismatiese Beweging (Pinksterbeweging) beland 
het, wat hy daar beleef het (visioene, profesieë, ens.) 
en waarom hy nie meer vandag in daardie kringe 
beweeg nie.

In deel twee gaan Jaco so ’n bietjie dieper in op die 
visioene, profesieë en die tipe belewenisse wat hy 
gehad het. Hy vra vrae soos: Was dit eg, of was dit alles 
net mense se verbeelding? Hoe ervaar ’n mens hierdie 
“bonatuurlike” belewenisse?

In deel drie van die onderhoud vra Jaco wat presies 
die groot verskil tussen die charismatiese leer en die 
gereformeerde leer is. Hy vertel ook wat daartoe gelei 
het dat hy uiteindelik tot bekering gekom het. Laastens 
sluit hy, as gewese charismatiese kerklidmaat, met ’n 
baie ernstige boodskap aan charismatiese luisteraars af. 

Hierdie onderhoud is beslis die moeite werd om na te luister. Stuur dit 
asseblief ook aan ander mense wat baat daarby kan vind. Vir meer 
inligting, gaan besoek gerus www.scriptura.co.za en soek daar na “die 
getuienis van ’n ex‑charismaat”.

Deel 1

Deel 2

Deel 3

